
НыбжьыщIэхэм дагъэгуфIэ

УФ-м щылажьэ курыт школхэм 
я автопаркыр къэ гъэ щIэ рэ-
щIэжыным сыт щыгъуи гулъытэ 
щы хуащI ди къэралым. А Iуэху-
гъуэм лъабжьэ хуэхъур «Къуа-
жэм бгъэдэлъ зэфIэкIхэм хэ-
гъэхъуэ ныр» федеральнэ про-
грам мэращ. Абы ипкъ иткIэ 
 УФ-м и Правительст вэм фокIадэ 
мазэм унафэ  къищтауэ щытащ 
апхуэдэ атомашинэ мини 4-м 
 щIигъу школакIуэхэм пап щIэ 
къызэращэхунумкIэ. Абы тету, 
ди республикэм и Iэтащхьэ 
КIуэкIуэ Казбек щэбэт кIуам 
курыт школхэм яритащ автобус 
30. 

- ДИ КЪЭРАЛЫМ мы  зэманым 
гулъытэшхуэ  ще гъуэт егъэджэны-
гъэ IэнатIэр егъэфIэкIуэным, щIэ-
ныгъэ зэзыгъэгъуэт щIэб лэм сэ-
бэп яхуэхъуным, - жиIащ КIуэ-
кIуэм. - Курыт школхэр транс -
порткIэ къы зэгъэпэщын Iуэхур 
къэ ралым и Президент Путин 
Владимир и нэIэм щIэту зэфIэха 
мэхъу. Къэрал уна фэщIым а 
лэжьыгъэр зэ фIэхын зэрыхуейр 
Федеральнэ Зэхуэсым Зэ ры зы-
хуигъазэм къыщигъэ лъэ гъуауэ 
щытащ. 

Ди республикэр илъэс зыбжанэ 
лъандэрэ хэтщ «Къуажэм бгъэ-
дэлъ зэ фIэкIхэм хэгъэхъуэныр» 
программэм. ЕджапIэхэм ящыщу 
автотранспорт хуэ ныкъуэхэр зы-
гъэбелджы лыр щIыпIэ, школ уна-
фэщIхэрщ. Правительст вэм хуа-
гъэхь лъэIу тхылъ хэм япкъ иткIэ, 
абыхэм автобусхэр ират. Транс-
портыр къэщэхуным текIуадэ 
мылъкур федеральнэ бюд жетым 
къыхокI. 

Мы программэр къызэ ращ тэрэ 
курыт школхэм яIэ рыхьащ авто-

мобили  150-м щIигъу. Абыхэм я 
фIыгъэ кIэ школакIуэхэр тын шу 
икIи шынагъуэншэу еджапIэм нос 
икIи унэм йокIуэлIэж. Апхуэдэ Iэ-
малхэр иджы яIэ хъуащ республи-
кэм и курыт еджапIи 118-м. Авто-
бусхэр къагъэ сэбэпу еджапIэхэм 
нобэ  йокIуалIэ сабий 8800-рэ. 
Псом хуэ мыдэу ахэр щы сэ бэпщ 
зы школ е тIу фIэкIа зыдэмыт 
жылэшхуэхэм. 

АвтомобилыщIэу 41-м я IункIыб-
зэIуххэри щэбэт кIуам яIэрыхьащ 
МВД-м и ГИБДД-м Къэбэрдей -
Балъкъэрым щиIэ IэнатIэм и 
лIыкIуэхэм. Абы и лъабжьэр «Шы-
нагъуэншэ икIи фIагъ лъагэ зиIэ 
гъуэгухэр» лъэпкъ проектым къы-
щыгъэлъэгъуа Iуэхугъуэ хэращ. 
КIуэкIуэ Казбек зэрыжиIамкIэ, 
транспортыщIэхэмкIэ хабзэхъумэ 
 IэнатIэхэр, гъуэгу плъырхэр къы-
зэгъэпэщынымкIэ я  мурад нэ-
хъыщхьэр гъуэгу хэм къыщыхъу 
насыпыншагъэхэм хагъэщIы-
нырщ, абы щызекIуэ хабзэхэр 
 ав томобилхэм дэсхэми лъэсры-
зекIуэхэми къызэпемыгъэу ды-
нырщ. Аращ зыхуэлажьэр 
 гъуэгухэр нэхъ бгъуэ зэращIри, 
гъуэгу зэхуакухэм я гъунапкъэхэр 
туркIэ къызэрагъэлъа гъуэри. 

«Шынагъуэншэ икIи  фIагъ 
 лъагэ зиIэ гъуэгухэр» лъэпкъ про-
ектым хыхьэ «Гъуэгу хозяйствэм 
зегъэу жьын», «Гъуэгу зэпыщIэны-
гъэхэр», «Гъуэгухэм я шынагъуэн-
шагъэ», «УФ-м Зыхъумэжыны-
гъэмкIэ и министерствэм и авто-
мобиль гъуэгухэр» федеральнэ 
проектхэр щагъэзащIэ ди рес-
публикэми. Абыхэм япкъ иткIэ 
дяпэкIи пащэнущ автомобиль 
гъуэгу хэм зегъэужьыным епха 
лэжьыгъэхэм. 

КЪАРДЭН  Маритэ.

Къэбэрдей-Балъкъэрым 
и къалащхьэ Налшык дэт, 
ТворчествэмкIэ сабий ака-
демие «ДыгъафIэ къалэ» 
лицейр къэралым и еджа-
пIэ нэхъыфIу 50-м хэхуащ. 
Зэгъэпщэныгъэ зэмы лIэу-
жьыгъуэхэр щIэх-щIэ хыу-
рэ езыгъэкIуэкI RAEX 
агентствэм къихутащ а 
IуэхущIапIэм и гъэсэнхэм 
ящыщ куэд къэралым и 
еджапIэ нэхъыщхьэхэм я 
«Медицинэ» унэтIыныгъэм 
лъэпощхьэпоуншэу зэ ры-
щIэтIысхьэфыр. Абы и 
 лъабжьэр - лицейм щызра-
гъэгъуэт щIэныгъэ куурщ. 

RAEX-м иригъэкIуэкIа 
къэп щытэныгъэ-зэгъэп щэ-
ныгъэхэм къызэрагъэлъэ-
гъуамкIэ, «ДыгъафIэ къа-
лэр» мы гъэм къэзыуха 
 ныбжьыщIэхэм ящыщ куэ-
дым я щIэныгъэм щыхагъа-
хъуэ еджапIэ нэхъыщ хьэ-
хэм. Псом хуэмыдэу куэд 
мэхъу «ДыгъафIэ къалъэр» 
къэзыухахэм ящыщу меди-
цинэ IэщIагъэм щыхура-
гъаджэ IуэхущIапIэхэм лъэ-
пощхьэпоуншэу щIэтIыс-
хьэфхэм я бжыгъэр. Ли-
цейм абыкIэ къэралпсо 
рей тингым 16-нэ увыпIэр 
къыщихьащ икIи яхэхуащ 

Тырныауз дэт комбинатыр ирагъэжьэж
КъБР-м и Iэтащхьэ КIуэкIуэ Казбекрэ Iуащхьэ-

махуэ бгы рудник комбинатым и унафэщI Ушаков 
Игоррэ Тырныауз и  вольфрамымрэ молибде-
нымрэ я къы щIэхыпIэр зэтеублэжыным ехьэлIа 
Iуэхур ирагъэжьащ. 

А ЩIЫПIЭМ щIэгъэхуэбжьауэ лэжьыгъэхэр що-
кIуэкI, комбинатыр зыхуеину IэмэпсымэщIэхэр 
 кърашалIэ.

Ди щIыналъэм дежкIэ Iуэхугъуэ щхьэпэу щыт 
зэIущIэм хэтащ Къэбэрдей-Балъкъэр Республикэм 
промышленостымкIэ, энергетикэмрэ сату Iуэхухэм-
кIэ и министр Iэ хъуэбэч Щамил, ухуэныгъэхэмкIэ 
комбинатым и инженер нэхъыщхьэ Соколов 
 Сергей, Iуащхьэмахуэ муниципиальнэ щIыналъэ 
администрацэм и къалэнхэр пIалъэкIэ зыгъэзащIэ 
Соттаев Къурмэн, Тырныауз къалэ администрацэм 
и Iэтащхьэ Джаппуев Руслан, подряд организацэм 
и унафэщI Уянаев Муслим, Тырныауз ком бинатым 
япэIуэкIэ щылэжьахэр.

Тырныауз щекIуэкIа зэIущIэм щытеп сэ лъыхьащ 
зиужь ихьа Iуэхум мыхьэнэуэ иIэм, абы фIы куэдкIэ 
зэрыщыгугъым. Комбинатыр яхуегъэжьэжмэ, Къэ-
бэрдей-Балъкъэрым и мыза къуэу, Кавказ Ищхъэ-
рэм щынэхъ ин дыдэ промышленнэ предприятэ 
 хъунущ. 

Проектым текIуэдэнущ сом мелард 25-м нэбла-
гъэ. Зы илъэсым хуэзэу предприятэм гъуаплъэу, 

пцIийуэ тонн мелуан 1,5-рэ къыщIигъэкIыфынущ. 
ЛэжьапIэ IэнатIэкIэ абы къызэригъэпэщынущ цIыху 
700-м нэблагъэ. Комбинатым лэжьэн щIидзэнущ 
2023 гъэм. Илъэсищ дэкIмэ, и лъэ щагъ псомкIи 
зэтеублауэ щытынущ. Зэрагугъэм хуэдэу Iуэхур 
зэтраублэфмэ, гъэ къэс республикэм и бюджетым 
хэхъуэу иIэнущ сом мелуан 300-м нэблагъэ.

Тырныауз щыIэ комбинатым епхауэ промышлен-
нэ ухуэныгъэу тIу щыIэнущи, зым гъущI лъапIэхэр 
къыщыщIахынущ, адрейм - пцIийр. Невинномысск 
дэт гидро металлургиемкIэ заводым пцIийр щагъэ-
къэбзэнущ. Мы зэманым яукъуэдий ком бинатым 
екIуэлIэн хуей электрокъарур, га зыр, гъуэгухэр 
яухуэ. 

Вольфрамымрэ молибденымрэ гъуэ тыгъуей 
 гъущIхэкI лIэужьыгъуэхэм щыщщ. Ар къыщагъэ-
сэбэп металлургием, машинэ, кхъухьлъатэ ухуэ-
ныгъэхэм, щIыдагъэм елэжьынымкIэ, зыхъумэ-
жыныгъэмкIэ промышленностхэм. 

Промышленностымрэ энергетикэмрэ ехьэлIа 
 нэгъуэщI ухуэныгъэхэри Къэбэрдей-Балъкъэрым 
щIэгъэхуэбжьауэ щокIуэкI. Абыхэм ящыщщ уры -
сей компание РусГидро-м Псыгуэнсу, Адыр-Су 
псыхэм ГЭС цIыкIу щиухуэну зэримурадыр. Ахэр 
сэбэп  хъунущ а щIыпIэхэм дыщэ къы щIэ хыным 
ехьэлIа лэ жьыгъэхэр тэмэму щы зэтеублэнымкIэ. 

НАФIЭДЗ  Мухьэмэд.

Тыншрэ 
щынагъуэншэу

«ДыгъафIэ къалэр» нэхъыфIхэм халъытэ

Урысей Федерацэм а унэ-
тIыныгъэмкIэ нэхъыфIу 
къы щалъыта курыт еджапIэ 
50-м. 

Апхуэдэ увыпIэ лъагэр 
хуэфащэ дыдэу къылъагъэ-

сащ «ДыгъафIэ къалэм». 
2015 гъэм и щэкIуэгъуэ ма-
зэм къызэIуахауэ щыта а 
еджапIэр Кавказ Ищхъэрэм 
щылажьэ лицей нэхъ лъэ-
рызехьэхэм ящыщщ. Абы и 

егъэджакIуэхэр ныбжьы-
щIэхэм щадолажьэ, зыхуей 
псомкIи къызэгъэпэща 
пэш хэр, лабораторэхэр къа-
гъэсэбэпыну Iэмал яIэу. Ли-
цейм и къатитхури хуэщIащ 

сабийм лъэныкъуэ куэдкIэ 
зиужьыным. 

ЖыпIэнурамэ, къыхуэт 
щымыIэу къызэгъэпэщащ 
сабий академиер и унэлъа-
щIэкIи, техникэкIи, техноло-
гие пэрыткIи. Абы я щIэ -
ныгъэм щыхагъэхъуэфы-
нущ, ябгъэдэлъ зэфIэкIхэм 
зыщ рагъэужьыфынущ зэуэ 
сабий мини 5-м щIигъум. 
Зеужь, йофIакIуэ «Дыгъа-
фIэ къалэр». Абы и къуда-
мэхэр щолажьэ КъБР-м хы-
хьэ Тэрч, Май щIыналъэхэ-
ми. 

Егъэджэныгъэ-гъэсэны-
гъэм къызэщIиубыдэ унэ-
тIыныгъэ куэдымкIэ гуп-
жьей хэр, предмет хэхахэм-
кIэ кабинет щхьэхуэхэр 
 щолажьэ академием. Ап-
хуэдэхэщ, псалъэм папщIэ, 
математикэмкIэ, химием-
кIэ, экологиемкIэ, биологи-
емкIэ, инджылызыбзэмкIэ, 
нанотехнологиемкIэ, робо-
тотехникэмкIэ лаборато рэ-
хэр, литературэ, щIалэ гъуа-
лэ клубхэр, уэрэд жыIакIуэ 
студиер, библиотекэ иныр, 

Урысейм ФедерацэмкIэ и Советым и деж щыIэ 
 Евразие бзылъхугъэ форумым и советымрэ «Уры-
сейр Iэмал куэд здэщыIэ къэралщ» президент плат-
формэм хэт «Сенеж» IуэхущIапIэмрэ ирагъэкIуэ-
кIащ «Бзылъхугъэ пашэм и тегъэщIапIэр # къару 
щабэ» марафоныр. 

МЫ IУЭХУМКIЭ я мурадыр къэралымрэ щIына-
лъэхэмрэ я дежкIэ сэбэп Iуэхугъуэхэм тепсэлъыхьы-
ныр, ехъулIэныгъэшхуэ зиIэхэр щапхъэу ягъэлъэ-
гъуэныр, абыхэм я жэрдэмхэм хэплъэнырщ. Ар ира-
гъэжьащ жэпуэгъуэм и 13 - 15-хэм Санкт-Петербург 
щекIуэкIыну ещанэ Евразие бзылъхугъэ форумым и 
пэ къихуэу. Абы хэтащ «Сенеж» IуэхущIапIэм къызэ-
ригъэпэща «Бзылъхугъэ-пашэ» программэмкIэ еджа-
хэр, УФ-м ФедерацэхэмкIэ и Советым и щIыналъэ 
лIыкIуэхэр, УФ-м и Къэрал Думэм и депутатхэр, Уры-
сейм и щIыналъэ унафэщIхэр, «Урысейм и пашэхэр» 
зэпеуэм щытекIуахэр, «Урысейр Iэмал куэд здэщыIэ 
къэралщ» платформэмрэ Евразие бзылъхугъэ фо-
румымрэ я проектхэм хэтхэр. 

Сыхьэт 16-кIэ екIуэкIа урысейпсо марафоныр Кам-
чаткэм щрагъажьэри Калининград областым щаухы-
жащ. 

Iуэхум хэтхэр къыщригъэблагъэм, УФ-м и Федера-
цэмкIэ и Советым и УнафэщI Матвиенкэ Валентинэ 
жиIащ марафоным къыщаIэтыну дэтхэнэ Iуэхугъуэми 
- щIыуэпсым щегъэжьауэ, дунейпсо экономикэм 
щыщIэкIыжу - мы хьэнэшхуэ зэриIэр. 

Нэхъыщхьэ дыдэу зытепсэлъыхьыну Iуэхугъуэхэм 
ящыщу къыхигъэщащ бзылъхугъэр щIэныгъэм, хьэ-
рычэт Iуэхум, экономикэм зэрехъулIэр. Матвиенкэ 
зэрыжиIамкIэ, марафоным и къалэн нэхъыщхьэр абы 
къыщагъэлъэгъуа проектхэр щIыналъэ щхьэхуэхэм 
ящхьэпэнырщ, гъащIэм и лъэныкъуэ зэхуэмыдэхэм 
ехъулIэныгъэхэр щызыIэрызыгъэхьа бзылъхугъэхэр 
щапхъэу гъэлъэгъуэнырщ.

«Туризмэмрэ лъэпкъ Iэп щIэлъапщIагъэхэмрэ: 
бзылъхугъэхэм я хьэрычэт Iуэ хур егъэфIэкIуэнымкIэ 
Iэмалхэр» - аращ зытеухуауэ щытар КъБР-м и Парла-
ментым и УнафэщI Егоровэ  Татьянэ марафоным къы-
щипсэлъар. Абы жиIащ республикэм и жылагъуэ, 
 политикэ, экономикэ Iуэхухэм бзылъхугъэхэр жыджэру 
зэрыхэтыр. 

- Дызытепсэлъыхь Iуэхугъуэм мыхьэнэшхуэ иIэщ ди 
республикэм дежкIэ, сыту жыпIэмэ, туризмэм зе-
гъэужьыныр нэхъ дызэгугъухэм ящыщщ. 

Экономикэ, социальнэ Iуэхугъуэ къудейркъым мы-
хьэнэ зэттыр. ЗэкIэлъыкIуэным лъэпкъхэр зэрегъэ-
цIыху, гъунэгъу зэхуещI, зэпещIэ. Иужьрей илъэсхэм 
хэхъуащ республикэм зыщызыгъэпсэхухэм я бжы-
гъэм, - жиIащ абы. Егоровэр къытеувыIащ лъэпкъ 
IэпщIэлъапщIагъэ лIэужьыгъуэхэм, ди республикэм 
туристхэр дэзыхьэхыу щыIэхэм, щIыпIэ дахэхэм, «Уры-
сейм и бзылъхугъэ-хьэрычэтыщIэхэм я ассоциа цэ» 
урысейпсо жылагъуэ зэгухьэныгъэм и щIыналъэ 
 къудамэм хьэрычэт цIыкIумрэ ику итымрэ заужьыным 
теухуауэ ищIэм. 

КъБР-м и Парламентым и спикерым жиIащ бзылъху-
гъэ хьэрычэт Iуэхур ирагъэфIэкIуэн папщIэ, «Бзылъху-
гъэхэм я IэкIэ» гъэлъэгъуэныгъэр илъэс къэс зэры-
рагъэкIуэкIыр. 

- Ди бзылъхугъэхэм щIэныгъэрэ зэфIэкIрэ яIэ пэтми, 
абыхэм я хьэрычэт Iуэхум зиужьыфынукъым къэра-
лым закъыщIимыгъакъуэмэ. Бзылъхугъэ-хьэрычэ-
тыщIэхэм сэбэп дазэрыхуэхъу Iэмалхэр щыIэщ. Ап хуэ-
дэхэщ, щIыхуэ къащтэфыныр, бэджэнд уасэмкIэ хуэ-
гъэкIуатэ яIэныр. Абы къищынэмыщIауэ, «КъБР-м 
хьэ рычэт Iуэхум зыщIэгъэкъуэнымкIэ и центр» щIына-
лъэ фондым Iуэхутхьэбзэхэр ещIэ. АбыкIи дыкъэу-
выIэнукъым, бзылъхугъэ хьэрычэт Iуэхум нэхъри 
зедгъэу жьыным и ужь дитынущ, хэкIыпIэхэмрэ Iэмал-
хэмрэ къэтлъыхъуэнущ, - жиIащ Егоровэм и псалъэр 
щиу хым. 

Марафоным щыхэплъащ хьэрычэт цIыкIумрэ ику 
итымрэ ехьэлIа жэрдэмыщIэхэм. Абыхэм лъабжьэ 
 яхуэхъур Урысейм и щIыналъэхэм щыIэ хабзэхэмрэ 
щэнхабзэмрэщ. 

КъБР-м и Парламентым и пресс-IуэхущIапIэ.

«Бзылъхугъэ пашэм
и тегъэщIапIэр»

ЗэIущIэхэр

компьютер, хаб зэм, су ды-
щIэ Iуэхухэм щыхурагъаджэ 
пэшхэр, «Къе гъэлакIуэ ныб-
жьы щIэм» и классыр, нэ-
гъуэщIхэри. Абы къыщы-
зэIуахащ Темыркъан Юрий 
и цIэр зезыхьэ «Маэстро» 
макъамэ классыр. Апхуэдэу 
«ДыгъафIэ къалэм» щыIэщ 
 медицинэ пэшхэр, пщэфIа-
пIэ, шхапIэ екIухэр. ДэнэкIи 
щыфIэдзащ КъБР-м, УФ-м 
я картэхэр, ди щIыуэпс 
 дахэм, зыгъэпсэхупIэ цIэ-
рыIуэхэм я сурэтхэр. 

Абы къыщызэIуаха «Кван-
ториум» Сабий технопар-
кым ныбжьыщIэхэм ябгъэ-
дэлъ зэфIэкIхэм зыщра-
гъэужь РОБО, НАНО, 
 КОСМО, IT, ЭНЕРДЖИ унэ-
тIыныгъэхэмкIэ. Ар къы-
зэгъэпэщащ технологие 
 лъагэ зиIэ лабораторэхэм-
кIэ, компьютер техникэ 
лъэщ хэмкIэ. 

Егъэджэныгъэм и фIа-
гъыр къэIэтыным хуэгъэп -
са бгъэдыхьэкIэщIэхэм ди 
щIы налъэм зыщегъэуб гъу-
ным гулъытэшхуэ щы хуащI 
сабий академием  дохъуэхъу 
ехъулIэныгъэ щIэ хэр зыIэ-
ригъэхьэну, и цIэр фIыкIэ 
куэдрэ къраIуэну. 

ЖЫЛАСЭ  Маритэ. 

ПщIэ зыхуащI Къэбэрдей-Балъкъэрым щыпсэухэ!
Жэпуэгъуэм и 13-м Къэбэрдей-Балъкъэрым хуэ-

фэщэн пщIэ щыхуащI зи къалэн зыгъэзащIэу хэ-
кIуэда хабзэхъумэ IэнатIэхэм я лэжьакIуэхэм.

Ди махуэгъэпсым ар щыгъуэ махуэу щыхъуащ 
Налшык щекIуэкIа гукъутэ Iуэхугъуэхэм яужькIэ, 
республикэм и къалащхьэм IэщэкIэ къытеуа терро-
ристхэм хабзэхъумэ IэнатIэхэм я лэжьакIуэ 35-рэ 
мамыр цIыхуу 14-рэ яIэщIэкIуадэри. Къызэрыбгу-
рыIуэнрэ зэрыбгъэгъунрэ щымыIэ а щIэпхъаджа-
щIэр къызэрыхъурэ илъэс 16 дэкIами, дэ тщыщ 
 дэтхэнэ зыми я гур хощI.

Дэ ди щхьэр яхудогъэщхъ лажьэншэу хэкIуэ-
дахэм я фэеплъым, террористхэм яIэщIэкIуэда -
хэм я Iыхьлыхэм я гуауэр ядыдогуэш. Абыхэм я 

 фэеплъыр мыкIуэдыжынщ.
Мыхьэнэшхуэ иIэщ къыбгурыIуэным хэкIуэдахэм 

я бжыгъэр хэпщIыкIыу зэрынэхъыбэнум, хабзэ-
хъумэ IэнатIэхэм я лэжьакIуэхэм къагъэлъэгъуа 
лIы гъэмрэ псэемыблэжыныгъэмрэ мыхъуатэмэ. 
Дэ ди къалэныр абыхэм я хахуагъэр тщымыгъуп-
щэн къудейкъым, атIэ апхуэдэ Iуэхугъуэхэм къытра-
мыгъэзэжын папщIэ сытри тщIэнырщ. Абы папщIэ 
дэ дызэкъуэту дапэщIэтын хуейщ терроризмэмрэ 
экстермизмэмрэ я сыт хуэдэ къежьапIэми. Си фIэщ 
мэхъу, зэкъуэтыныгъэр, зэманым ипсыхьа Къэ-
бэрдей-Балъкъэрым и лъэпкъхэм я лъапIэныгъэ-
хэмрэ хабзэхэмрэ тхъумэурэ, дэ дытекIуэфынущ а 
бзаджэнаджагъэм, дыщалъхуа республикэм и ма-
мыр зыужьыныгъэр къызэдгъэпэщынущ. 

Къэбэрдей-Балъкъэр Республикэм и Iэтащхьэ КIуэкIуэ Казбек 
Зи къалэн зыгъэзащIэу хэкIуэда хабзэхъумэ IэнатIэхэм я

лэжьакIуэхэм я фэеплъ махуэм ирихьэлIэу 
ЗЭРЫЗАХУИГЪАЗЭР

Зи  Iуэху  мыхъунум
фэндибгъу  кIэрыщIащ.

Лъэпкъ Iущыгъэ:

Зыгъэхьэзырар 
ЩХЬЭЩЭМЫЩI Изэщ.

Жылагъуэ                                              Фэеплъ                                                                  Щапхъэ                                                                  Махуэгъэпс

Дунейм  щыхъыбархэр

Бейхэ я хьэщIэр

«Си гъэсэнхэм я ехъулIэныгъэхэм 
си гур хагъахъуэ»

Ди республикэм щыпсэу лъэпкъхэм яку дэлъ зэху-
щытыкIэ гуапэр гъэбыдэным, лъэпкъ Iуэхур егъэ-
фIэкIуэным, щIэблэр хабзэ-бзыпхъэхэм щIэпIыкIа 
 хъуным папщIэ Граждан жылагъуэ IуэхущIапIэхэм ядэ-
лэжьэнымрэ лъэпкъ IуэхухэмкIэ КъБР-м и министерст-
вэм къызэригъэпэщащ «Къунакъ - 2021» Iуэхур. Ар 
екIуэкIащ фокIадэм и 24-м щегъэжьауэ жэпуэгъуэм и 1 
пщIондэ. Iуэхум къигъэувырт ныбжьыщIэр (къунакъыр) 
махуэ зыбжанэкIэ унагъуэ имыцIыхум щыпсэуну, абы 
къыщекIуэкI хабзэхэр зригъэлъагъуну, унагъуэм я 
Iуэхухэм хэтыну, здэщыIэ къуажэм е къалэм щIалэгъуа-
лэм папщIэ Iуэхугъуэу къыщызэрагъэпэщхэм екIуэлIэ-
ну. 

МИНИСТЕРСТВЭМ къызэригъэпэща Iуэху щIагъуэм хэ-
тащ Къармэхьэблэ къуажэм щыщу Бейхэ Хьэбасрэ Таерэ я 
унагъуэр. Ахэр бысым яхуэхъуащ Май къалэм дэт гимназие 
№1-м и епщыкIузанэ классым щеджэ Рудик Евгений. Ныб-
жьыщIэр гуапэу ирагъэблэгъащ унагъуэм. Бейхэ я унэ-
гуащэр, Тае, къуажэ шолым математикэмкIэ егъэджа-
кIуэщ, я нысэ Лианэ а школ дыдэм психологыу щолажьэ. 
Абы и фIыгъэкIэ, я хьэщIэ цIыкIур къармэхьэблэдэс ныб-
жьыщIэхэм яхэтыну, зригъэцIыхуну, ныбжьэгъу яхуэхъуну и 
насып къихьащ. Бейхэ я сабийхэм, Ислъам, Беслъэн, Ри-
анэ сымэ я щIыгъуу, Евгений еджапIэм щекIуэкI дерсхэм 
екIуэлIащ. НыбжьыщIэм и нэгу зыщрагъэужьащ къуажэм 
и щIыуэпсым, щагъэгъуэзащ и тхыдэм, абы къыщекIуэкI 
хабзэ, зэхущытыкIэ дахэхэм. Евгений яшащ унагъуэм я 
шынэхъыжьым и Iэщ фермэм: адыгэхэм я Iэщ зехуэкIэм 
къахутепсэлъыхьащ. Бейхэ я къунакъым папщIэ Къар-
мэхьэблэ дэт школ №2-м пшыхь къыщызэрагъэпэщащ, 
адыгэ джэгу ящIащ. ХьэщIэм зыщрагъэплъыхьащ Дзэлы-
къуэ щIыналъэм и музейм, нэгузыужь яшащ Псыхуабэ. 

Евгений игу ирихьащ бысымым я шыгъупIастэ IэфIыр. 
Адыгэ шхыныгъуэхэм я цIэхэм, ахэр къызыхащIыкIым ныб-
жьыщIэр фIэгъэщIэгъуэну щIэупщIэрт.

МахуитхукIэ щыхьэщIащ Рудик Евгений Бейхэ я уна-
гъуэм. Ар ягу дыхьащ езы унагъуэми, школым и лэжьакIуэхэ-
ми, ныбжьэгъу хуэхъуа цIыкIухэми. Адыгэм и дежкIэ 
хьэщIэр псом нэхърэ нэхъ лъапIэщ. Абы лъагъэс ерыс-
къым я нэхъ IэфIыр, пэшым я нэхъ тыншыр, гъуэлъыпIэм я 
нэхъ щабэр. Ар зыхищIащ Евгений. «Уэр папщIэ ди куэб-
жэр сыт щыгъуи зэIухащ»,- жраIащ ар щежьэжым. 

ГУГЪУЭТ Заремэ. 

1. «Къэбэрдей-Балъкъэр Республи-
кэм и щIыналъэм щIэуэ къежьа коро-
навирус уз зэрыцIалэм (2019-nCoV) 
щыпэщIэтыным нэгъэсауэ хуэхьэ-
зырыным и хабзэр щыгъэувыным икIи 
абы зыщемыгъэубгъуным хуэунэтIауэ 
лэжьыпхъэхэр адэкIи зэфIэгъэкIыным 
и IуэхукIэ» Къэбэрдей-Балъкъэр Рес-
пуб ликэм и Iэтащхьэм 2020 гъэм гъат-
хэпэм и 18-м къыдигъэкIа Указ 
 № 19-УГ-м, зэхъуэкIыныгъэхэр хэлъ хьэн:

а) 5 пунктым:
еханэ абзацым хэт «пыIудзыныгъэр 

унэм щехьэкIын» псалъэхэр зэхъуэ-
кIын «профессиональнэ (къулыкъу) 
къалэнхэр пыIудзауэ ехьэкIын» пса-
лъэхэмкIэ;

еянэ абзацым хэт «процент 30-м 
мынэхъ мащIэр гъэкIуэн» псалъэхэр 
зэхъуэкIын «хабзэм зэрыщыгъэувам 
тету процент 40-м мынэхъ мащIэр 
гъэкIуэн» псалъэхэмкIэ, «цIыхухэри» 
псалъэр «цIыхухэм» псалъэкIэ, «зэ-
пыIудза лэжьыгъэм» псалъэхэр «цIы-
хубз уэндэгъухэр, зэпыIудза лэ-
жьыгъэм» псалъэхэмкIэ;

б) пункт 6.2-м дэщIыгъужын мып-
хуэдэу:

«6.2. Щхьэзакъуэ хьэрычэтыщIэхэм, 
Къэбэрдей-Балъкъэр Республикэм и 
къэрал IуэхущIапIэхэм, муниципальнэ 
IэнатIэхэм, нэгъуэщI организацэхэу 
Къэбэрдей-Балъкъэр Республикэм и 

щIыналъэм цIыхухэр жэщи-махуи щы-
Iэу егъэджэныгъэр, узыншагъэр 
 хъумэ ныр, социальнэ къыщ хьэ-
щыжыныгъэ щрагъэкIуэкIхэм:

а) къызэтегъэувыIэн зи гугъу тщIа 
IуэхущIапIэхэм щыIэхэм щIэупщIэну я 
Iыхьлы гъунэгъухэр (адэ-анэхэр, бын 
зыщIахэр, бын ящIахэр, анэкъилъху 
къуэшхэмрэ шыпхъухэмрэ, адэш-
хуэхэр, анэшхуэхэр, къурылъху-пхъу-
рылъхухэр), кIэлъыплъхэр, зи нэIэм 
щIэтхэр зы цIыху нэхърэ нэхъыбэ щIэ-
гъэхьэныр, абы щыгъуэми зы доку-
мент гуэр (зищIысыр къэзыгъэлъа-
гъуэм дэщIыгъуу) яIыгъыу:

щIэуэ къежьа коронавирус уз зэ-
рыцIалэм (COVID-19-м) зэрыщахъумэ 
мастэхэр къанэ щымыIэу зэрыха-
лъхьам щыхьэт техъуэхэр (COVID-19-р 
къапкърымыхьэн папщIэ хущхъуэ 
зэрыхалъхьамкIэ сертификат (справ-
кэ) тхылъымпIэм тету е QR-кодым иту, 
Къэрал, муниципальнэ Iуэхут хьэб-
зэхэр щыхуащIэ зыуэ щыт порталым 
(gosuslugi.ru) е Къэрал, муниципальнэ 
Iуэхутхьэбзэхэр щыхуащIэ зыуэ щыт 
порталым и «Госуслуги. Стопкоронави-
рус» гуэдзэн щхьэхуэм къратауэ;

щIэуэ къежьа коронавирус уз зэ-
рыцIалэм (COVID-19-м) зэригъэ сы-
мэджам щыхьэт техъуэ (зэрыхъужрэ 
мазих нэхъыбэ дэмыкIауэ);

щIэуэ къежьа коронавирус уз 

зэрыцIалэр (COVID-19-м) къып къры-
мыхьэн папщIэ мастэ хэпIуну 
 къемызэгъыу медицинэ щхьэусыгъуэ-
хэр иIэу;

коронавирус уз зэрыцIалэ (COVID-
19-м) зэрыпкърымытыр зэхагъэкIын 
папщIэ полимер зэкIэлъхьэужь зэхэ-
щIэныгъэ лабораторэ Iэмалхэр къа-
гъэсэбэпу щIэупщIэн ипэкIэ  сыхьэт 
 72-рэ дэмыкIауэ;

б) щIэупщIакIуэ къэкIуахэр нэхъ 
пасэу ятхауэ икIи зэIущIэхэр нэхъыбэу 
щIыбым жьы къабзэм щыхэту е зэры-
бауэ органхэр зыхъумэ щхьэзакъуэ 
Iэмэпсымэхэр къагъэсэбэп пэш 
щхьэхуэхэм щрагъэкIуэкIыу яхуэгъэу-
вын, къыщIыхьэ-щIэкIыж къэскIэ зэIу-
са щIыпIэхэр дезинфекцэ ящIу, жьы 
щIрагъэхуу, санитар кIэлъыплъыны-
гъэ ирату;

в) къэгъэлъэгъуа объектхэм зэры-
щIыхьэну щIыкIэм зэрызахъуэжам зи 
сэбэп хэлъхэр щыгъэгъуэзэнымкIэ 
лэжьыпхъэхэр зэфIэгъэкIын.»

 2. Мы Указым къару егъуэт 2021 
гъэм жэпуэгъуэм и 11-м щегъэжьауэ. 

Къэбэрдей-Балъкъэр
Республикэм и Iэтащхьэ
                                          КIУЭКIУЭ Казбек
Налшык къалэ
2021 гъэм жэпуэгъуэм и 7-м
№110-УГ 

Дэтхэнэ зыми и гъащIэм къы-
щыхъу къыщIэкIынщ мыпхуэдэ 
Iуэхугъуэ: зы цIыху хьэлэмэт гуэрым 
ирихьэлIэрэ, игу кIэрыпщIа нэужь, 
«ар нэхъапэIуэкIэ зэрызмыцIы хуа», 
- жиIэу. Апхуэдэ щытыкIэ сэри 
згъэунэхуащ илъэситI ири мыкъу 
ипэ. 

ЛЪЭПКЪЫБЗЭХЭМКIЭ тхылъыщIэ 
къыдэгъэкIыным елэжьыну зи къалэн 
творческэ гупхэм я семинар къызэри-
гъэпэщат КъБР-м Егъэджэныгъэм-
кIэ, щIэныгъэмрэ щIалэгъуалэм я 
IуэхухэмкIэ и министерствэм. Абыхэм 
къахуеблэгъа щIэныгъэ лэжьакIуэ 
Хамраевэ Елизаветэ лекцэу ири-
гъажьэри зэпсэлъэн, зэчэнджэщын 
щIыкIэм хуэкIуэжа зэIущIэр куп-
щIафIэу екIуэкIырт. Псом хуэ мыдэу 
жыджэру семинарым хэлэ жьыхьхэм 
ящыщт Шэджэм ЕтIуанэм   дэт курыт 
школ №1-м пэщIэдзэ клас схэр щезы-
гъаджэ Хъубий Жанетэ. Гу лъумытэу 
къанэртэкъым егъэджа кIуэм Iуэхум 
фIыуэ зэрыхи щIыкIым, и пщэ къыда-
лъхьа лэжьыгъэм жэуап лыныгъэ 
хэлъу зэрыбгъэ дыхьэм. Абдежым 
къы щыс цIыхуащ Хъубийр икIи 
 срогушхуэ апхуэдэ цIыху хьэ лэмэт, 
егъэджакIуэ гъуэзэджэ къызэрыт-
хэтым. 

Налшык дэт педучилищэр 1985 
гъэм къиухри, Хъубий Жанетэ зыща-
лъхуа къуажэм, Шэджэм ЕтIуанэм, 
дэт курыт еджапIэ №1-м игъэзэжащ, 
пэщIэдзэ классхэр иригъэджэну. 
Куэд дэмыкIыу Жанетэ мурад ищIащ 
и щIэныгъэм хигъэхъуэну икIи 
 КъБКъУ-м адыгэбзэмрэ литературэм-
кIэ и къудамэм щIэтIысхьащ. Зэ-
рыпэрыту еджащ, зэман дэкIри, ари 
фIы дыдэу къиухащ, и зэфIэкIкIи и 
щIэныгъэкIи нэхъ къулей хъуауэ 
лэжьыгъэм пищащ.

Куэдрэ зэхыбох: «А егъэджакIуэр ди 
сабийхэм я анэ етIуанэм хуэдэщ», - 
жаIэу. Хэт и дежкIи гурыIуэгъуэщ: 
апхуэдэ псалъэхэр зыхуэфащэр гурэ 
псэкIэ зи IэнатIэм пэрыт, ар зи гъащIэ 
Iыхьэу щыт цIыхурщ. Апхуэдэ егъэ-
джакIуэщ Жанетэ. 

- ЕгъэджакIуэм и лэжьыгъэм нэ-
хъыщхьэу дэтхэнэми хилъагъуэр са-
бийм щIэныгъэ бгъэдэлъхьэнырщ. Зи 
лэжьыгъэм псэ хьэлэлу бгъэдэт егъэ-
джакIуэ Iэзэ Амонашвили Шалвэ и 
бгъэдыхьэкIэр сигу ирохь, ар си 
гъуэгу гъэлъагъуэхэм ящыщщ, - жеIэ 
Жанетэ. - Илъэс зыбжанэ ипэкIэ Гроз-
нэ къалэм щекIуэкIа «Педагогикэ 
еджэ ныгъэхэр» зэхуэсым а щIэны-
гъэлI цIэрыIуэр кърагъэблэгъат. Сэри 
си насып къихьри а зэIущIэм сыхэта-
ти, гукъинэ сщыхъуащ Амонашвили 
иригъэкIуэкIа мастер-классхэр. Мето-
дикэ зэмылIэужьыгъуэхэм къадэ-

кIуэу, IэщIагъэлI Iэзэр къызэрыддэ-
гуэша чэнджэщ нэхъыщхьэхэм ящы-
щт егъэ джакIуэу улэжьэн папщIэ, са-
бийм щIэныгъэ бгъэдэлъхьэным и 
мызакъуэу, цIыхур фIыуэ лъагъун, гу-
щIэгъу пхэлъын зэрыхуейр. А хьэл да-
хэхэр къыбдэзылъагъу щIэблэми ща-
пхъэ ухуэхъунущ, езыри щIэныгъэм 
нэхъ хуеIэнущ. 

ЩIэблэм щIэныгъэ куу етыным 
къыдэкIуэу, цIыхубэпсо лъапIэны-
гъэхэр яфIэмыгъэкIуэдыныр, лъэпкъ 
хабзэмрэ нэмысымрэ я жыпхъэхэм 
иту къэгъэтэджыныр егъэджакIуэм и 
пщэм къыдэхуэ къалэн нэхъ ин 
дыдэхэм ящыщщ, Илъэсибл ныб-
жьым иту къыпIэрыхьа сабийм сыт и 
лъэныкъуэкIи зебгъэужьыну нэхъ 
тыншщ, класс нэхъыщхьэхэм нэса 
еджакIуэхэм нэхърэ. Дэтхэнэ ныб-
жьыщIэми зы лъэныкъуэ гуэрым 
хуэунэтIа зэчий зэрыбгъэдэлъыр къи-
лъытэу, Жанетэ и гъэсэн цIыкIухэм 
зэрадэлажьэ щIыкIэм Iэмал кърет ар 
къихутэу адэкIи зригъэужьыну, я 
гупсысэхэмрэ IуэхущIафэхэмрэ фIым 
хуиунэтIыну. ПэщIэдзэ классхэм ще-
джэ сабийхэр жыджэру, сыт хуэдэ 
утыкуми тегушхуауэ итыфу, гупсысэ 
жан яIэу егъасэ Жанетэ. 

- Ди лэжьыгъэм гукъыдэж къозыт 
куэд хэлъщ, - къыпещэ и гупсысэм 
Жанетэ. - Сабийм къемыхъулIа гуэр, 
куэдми мащIэми, щызыIэригъэхьэкIэ, 
уи гур хохъуэ. Абы уэри уи лэжьыгъэ 
зэрыхэлъыр уи гуапэщ. Инри цIыкIури 
апхуэдэщ: уэ езым къэблэжьыжар 
 нэхъ IэфIщ. 

ИпэкIэ къызэрыхэзгъэщащи, 
 Хъубий Жанетэ къыхуагъэфэщат 2-нэ 

классым адыгэбзэ зэраджыну тхы-
лъыщIэм елэжьыну. Иджырей егъэ-
джэныгъэ стандартым къигъэув мар-
дэхэм тету тхылъыщIэ дунейм зэман 
кIэщIым къриубыдэу къытрагъэхьащ 
Жанетэрэ Тэтэр ФатIимэрэ. Тхылъым 
хэплъа экспертхэми, егъэджакIуэхэ-
ми, сабийхэм я адэ-анэхэми хуабжьу 
ягу ирихьащ мы лэжьыгъэр. Тхылъым 
нэмыщI, абыхэм я Iэдакъэ къы-
щIэкIащ егъэджакIуэхэм папщIэ «Ме-
тодическэ чэнджэщхэр», тхылъым и 
электрон гуэдзэр. Апхуэдэу, егъэ-
джэныгъэ IэнатIэм щызригъэгъуэта 
Iэзагъхэр учебникым къыщигъэсэбэ-
пащ Жанетэ. ЕгъэджакIуэ Iэзэр, 
 гъэсакIуэ нэсыр зыгъэпIейтей щы- 
Iэщ. 

- Иджырей егъэджэныгъэм узы-
гъэпIейтейуэ хэлъыр уеджэн, щIэны-
гъэ уиIэн щIыхуейр щIэблэм тэмэму 
къазэрыгурымыIуэращ. Ди зэманым 
и нэщэнэхэм ящыщщ сыт блэжьми 
абы хъер гуэр къыпыкIын хуейуэ зэра-
лъытэр. ЕгъэджакIуэм сабийм бгъэ-
дилъхьэфын хуейщ щIэныгъэм 
сэбэпынагъыу пылъым, абы и мы хьэ-
нэм теухуа гупсысэр. Ар плъэмыкIмэ, 
сабийр еджэным дихьэхынукъым, зы-
ми хущIэкъунукъым, - жеIэ абы.

Зыхуигъэувыж лъагапIэхэм егъэ-
джакIуэр зэрынэсым щыхьэт техъуэ 
Iуэху куэд щыIэщ. Къигъэсэбэп мето-
дикэ Iэмалхэр нэрылъагъу щыхъу 
дерс зэIухахэр, класс щIыб зэIущIэхэр 
къызэгъэпэщынымкIи Жанетэ лэ-
жьакIуэ IэкIуэлъакIуэщ. Абы и ехъу-
лIэныгъэхэм ящыщщ «Си бзэ - си псэ, 
си дуней!» республикэпсо зэ пеуэм  
«Методикэ къэхутэныгъэ нэхъыфI» 
Iыхьэм япэ увыпIэр къызэрыщихьар. 
Апхуэдэу, КъБР-м социальнэ проект-
хэмкIэ зэпеуэм Жанетэ и «Анэдэлъхуб-
зэкIэ сабий радионэтын» проектыр 
нэхъыфIхэм ящыщу къалъытащ. 
 КъинэмыщIауэ, спорт, экологие, щэн-
хабзэ и лъэныкъуэкIэ унэтIыныгъэ 
зэмылIэужьыгъуэ куэдкIэ зэпеуэхэм 
Жанетэ и гъэсэн цIыкIухэм зыкъыща-
гъэлъагъуэ, къащыхэпэжыкIыр нэ-
хъыбэу. 

ЕгъэджакIуэм и лэжьэкIэм гу лъа-
мытэу къанэркъым. Абы къыхуа-
гъэфэщащ КъБР-м ЕгъэджэнымкIэ, 
щIэныгъэмрэ щIалэгъуалэм я Iуэху-
хэмкIэ и министерствэм, Шэ джэм 
щIыналъэ администрацэм егъэ-
джэныгъэмкIэ и IэнатIэм, Шэджэм 
ЕтIуанэ къуажэ администрацэм къаб-
гъэдэкI щIыхь тхылъхэр. 

Адыгэбзэм и пщIэр емыхуэхыу, абы 
хуащI гулъытэм хэхъуэ зэпыту щыты-
нут, Хъубий Жанетэ лэжьыгъэм хуиIэ 
бгъэдыхьэкIэм хуэдэ зиIэ ди егъэ-
джакIуэхэм нэхъыбэу яхэтамэ.

ЩОДЖЭН Iэминат. 

2005 гъэм жэпуэгъуэм и 13 - 14-хэм Налшык къалэм 
къыщыхъуахэр Къэбэрдей-Балъкъэрым и цIыхухэм 
ящыщ куэдым ящыгъупщэжынукъым. Пщэдджыжь 
ма мырыр икIэщыпIэкIэ зэпиудат адэкIэ-мыдэкIэ 
къыщылъатэ автоматышэхэм, лагъым къауэ макъхэм. 
Щыхьэрыр Хэку зауэшхуэм и лъэхъэнэм хыхьэжа 
хуэдэт…

ПЩЭДЕЙ илъэс пщыкIух ирокъу а гузэвэгъуэр къы-
зэрыхъу рэ. Апхуэдиз зэман дэкIа пэтми, Iэуэлъауэ 
 макъхэр зэ рыужьыхыжу псори и пIэм иувэжакъым. 
Уеблэмэ нобэр къыздэсым унагъуэ куэдым щыужьыха-
къым абы кърикIуа гуауэр. Зэманым сыт хуэдэ узыфэри 
игъэхъужу жаIэми, абы иджыри дэгъущакъым цIыху 
минхэм я нэпсхэр. А махуэхэм екIуэкIа зэпэщIэтыныгъэм 
хэкIуэдащ хабзэхъу мэ лэжьакIуэрэ дзэ къулыкъущIэу 
 35-рэ, цIыху мамыру 14-рэ.

ЩIыналъэм шынагъуэншагъэр къыщызэгъэпэщы-
ным, къэхъуа гузэвэгъуэм дерс къыхэхыным, террориз-
мэр зи IэщIагъэ бзаджащIэхэм щIалэгъуалэр демы гъэ-
шэ хы ным, республикэм ис лъэпкъхэр зэгурыIуэу, зы-
зэхащIы кIыу, мамыру зэдэпсэуным хуэгъэзауэ лэжьыгъэ 
нэры лъа гъухэр екIуэкIащ а илъэс пщIыкIухым къри-
убыдэу икIи цIыхухэм нэхъри хьэкъыу япхыкIащ мамыры-
гъэм нэхърэ нэхъ лъапIэ зэрыщымыIэр, абы сыт щыгъуэ 
зэмани уасэшхуэ зэрыщIатыр. Сыт хуэдэ зауэми и кIэр 
хьэдагъэщ. Ар зэи зыщыдгъэгъупщэ хъунукъым.

КъБР-м и Президентым 2008 гъэм жэпуэгъуэм и 9-м Iэ 
зы щIидзауэ щыта Указым ипкъ иткIэ жэпуэгъуэм и 13-р 
Къэ бэрдей-Балъкъэрым щагъэуващ Къэрал кIуэцI Iуэху-
хэмкIэ органхэм я лэжьакIуэхэу зи къалэн зыгъэзащIэу 
хэкIуэдахэм я фэеплъ махуэу.

КЪЭХЪУН Бэч.

«Къэбэрдей-Балъкъэр Республикэм и щIыналъэм щIэуэ къежьа коронавирус уз зэрыцIалэм (2019-nCoV) 
щыпэщIэтыным нэгъэсауэ хуэхьэзырыным и хабзэр щыгъэувыным икIи абы зыщемыгъэубгъуным 
хуэунэтIауэ лэжьыпхъэхэр адэкIи зэфIэгъэкIыным и IуэхукIэ» Къэбэрдей-Балъкъэр Республикэм и 

Iэтащхьэм 2020 гъэм гъатхэпэм и 18-м къыдигъэкIа Указ №19-УГ-м зэхъуэкIыныгъэхэр хэлъхьэным теухуауэ 
Къэбэрдей-Балъкъэр Республикэм и Iэтащхьэм и Указ

ХЪУБИЙ Жанетэ:

Зи лъэужьыр мыгъущыж 
махуэ хьэлъэхэр

Ди гуапэ зэрыхъущи, иджы-
рей щIалэгъуалэм мымащIэу 
яхэтщ щалъхуа щIыналъэр 
фIыуэ зылъагъу, абы и ехъу-
лIэныгъэм папщIэ Iуэху-
гъуэфI  куэд зэфIэзыхыну 
хьэ зырхэр. Апхуэдэ жы джэ-
рагъ зыхэлъ зи щIалэгъуэ 
гупым иджыблагъэ яхуэзащ 
Налшык къалэ администра-
цэм и Iэтащхьэ Ахъуэхъу Тай-
мураз. Яхуэзам и закъуэ-
къым, атIэ ныбжьыщIэхэм 
къы халъхьэ жэрдэмыфIхэр 
яди Iыгъыну зэрыхущIэкъум-
кIэ гугъэфIхэри яритащ. 

КЪАЛАЩХЬЭМ и курыт 
школ хэм я еджакIуэхэм я са-
моуправленэхэм я пашэхэр 
зыхэт гупхэм зэIущIэм къриу-
бы дэу Iэмал ягъуэтащ Налшык 
и зыужьыныгъэм хуэгъэпса я 
проектхэр къалэ унафэщIым и 
пащхьэ ирахьэну. Ахэр ехьэ-
лIащ гъащIэ узыншэ ехьэ кIы-
ным, хэкупсэ гъэсэныгъэм, 
щытыкIэ гугъу ихуа ныбжьы-
щIэхэм ядэIэпыкъуным, шко-
лакIуэхэм зыхуеджэну IэщIа-
гъэр къыхахынымкIэ сэбэп 
яхуэ хъуным, нэгъуэщIхэми. 
Ахъуэхъум набдзэгубдзаплъэу 
щы гъуазэ зыхуищIащ ныб-
жьыщIэхэр гурэ псэкIэ зэлэжьа 
проектхэм ящыщ дэтхэнэми 
икIи ахэр гъащIэм хэпщэным-
кIэ дэIэпыкъуэгъу зэрыхъунур 
жиIащ. 

Фигу къэдгъэкIыжынщи, 
иджыб лагъэ Налшык щызэхэ-
тащ «ЕхъулIэныгъэм и хэкIы-
пIэ» къалэпсо ныбжьыщIэ зэ-
хуэс. ЩIыпIэ администрацэм  
ФизкультурэмкIэ, спортымрэ 
щIалэгъуалэм я IуэхухэмкIэ и 

управленэмрэ Налшык и щIа-
лэгъуалэм я зэгухьэныгъэмрэ 
къызэрагъэпэща слётыр ще-
кIуэкIащ КIуэкIуэ Валерэ и цIэр 
зезыхьэ Къэбэрдей-Балъкъэр 
къэрал мэкъумэш университе-
тым. Абы хэтащ къалащхзьэм 
и курыт школхэм я 9-10-нэ 
классхэм щеджэ ныбжьыщIэ 
жыджэрхэр. Махуэ зыбжанэкIэ 
екIуэкIа зэхыхьэм школа кIуэ-
хэм щагъэлъэгъуащ къалэм и 
зыужьыныгъэм хуэгъэпса я 
проектхэр. Зэпеуэм гуп 18 хэ-
тащ, дэтхэнэми и лэжьыгъэр 
екIуу игъэлъэгъуащ. А проект-
хэм хэплъащ къалэ админист-
рацэм ФизкультурэмкIэ, спор-
тымрэ щIалэгъуалэм я Iуэху-

Дунейпсо, Къэбэрдей, Ады-
гей, Шэрджэс, Шапсыгъ, Мэз-
дэгу, Ставрополь хасэхэм, 
«Ады гэ псалъэ», «Черкес 
 хэку», «Адыгэ макъ», «Шапсу-
гия» газетхэм я редакцэхэм гу-
щIыхьэ ин ящыхъуащ Шэр-
джэс Адыгэ хасэм и Нэ-
хъыжьхэм я хасащхьэм хэта, 
зи гъащIэри зи гуащIэри къы-
зыхэкIа лъэпкъым и зыу-
жьыныгъэм хуэзыгъэпса Арэ-
шыкъуэ Къанщауэ Мырзэбэч 
и къуэр, и ныбжьыр илъэс 94 

И къулыкъум токI

Австрием и канцлер Курц Себас-
тьян и къулыкъум зэрытекIым и 
хъыбарыр щэбэтым къэIуащ. Абы 
и щхьэусыгъуэр коррупцэ щIэп-
хъаджагъэхэм зэрыхэтымкIэ шэч 
хуа щIу прокуратурэм къиIэта Iуэ-
хурщ. Канцлерым езым апхуэдэ 
къуаншагъэ бгъэдэлъу къилъы-
тэркъым.

- ЩытыкIэр зэпIэзэрыту къэнэн, 
щIы налъэм зэрыхьзэрий къыщыд-
мыгъэхъун папщIэ, сэ лъэныкъуэкIэ 
се кIуэтэкIыныр нэхъ тэмэму къызо-
лъытэ. ЦIыхубэ партым хэтхэм за-
хуэзгъэзащ Iэмал имыIэу лэжьы-
гъэр и кIэм нагъэсыну, - жиIащ абы. 
- Къэралым и Президентым хуэз-
гъэлъэгъуащ си пIэкIэ а къулыкъум 
МИД-м и уна фэщI Шалленберг 
Александер ягъэувыну. Апхуэдэ 
уна фэр сэ тыншу къэсщтакъым, ауэ 
пэжыр нахуэ щIынымкIэ ар нэхъ 
хэкIыпIэфIщ.

Канцлер къулыкъум текIами, Курц 
ЦIыхубэ партым и унафэщIу къонэж 
икIи Лъэпкъ советым и депутатщ. 

Къуэдыуэ сом мини 5

Урысей вирусологхэм ящыщ 
зым къыхилъхьащ коронавиру-
сым зэ рыпэщIэт мастэр зыхе зы-
мыгъэлъхьахэм мазэ къэс къуэ-
дыуэ сом мини 5 ятелъхьэн хуейуэ, 
а щIыкIэмкIэ а узыр зыпкърытхэм 
къэралым ят ригъэкIуадэ мылъ-
кур къыхэхыжа хъуну къилъытэ- 
ри.

- Апхуэдэ Iуэху бгъэдыхьэкIэр ди 
къэралым къыщезэгъыркъым, - 
жиIащ УФ-и и Президентым и пресс-
секретарь Песков Дмитрий. - 
ЦIыхухэм я зэхэщIыкIырщ псори 
зэлъытыжар, я гъащIэр узыфэ шы-
нагъуэм ща хъумэнымкIэ вакцинэм 
нэхъ сэбэп хъун зэрыщымыIэр къа-
гурыIуэн  хуейуэ аращ.

Песков Дмитрий къыхигъэщащ 
къэралым и цIыхухэм ящыщу вак-
цинэр зыхезыгъэлъхьам я бжыгъэр 
зэрымащIэр, абы къыхэкIыу узы-
фэм илIыкIхэм я бжыгъэм кIуэ пэт-
ми зэрыхэхъэур.

НыбжькIэ щIалэми…

Шэшэш Республикэм щэнхаб-
зэмкIэ и министр къулыкъур 
 хуагъэфэщащ щIыналъэм и Iэта-

щхьэ Кадыров Рамзан ипхъу нэ-
хъыжьым. НэхъапэкIэ Кадыровэ 
 Айшат республикэм щэнхабзэмкIэ 
и ми нистрым и япэ къуэдзэу щы-
тащ.

ЩIыналъэм и Парламентым и уна-
фэщI Даудов Магомед жиIащ мини-
стрыщIэм IэнатIэм зэфIэкI лъагэхэр 
къызэрыщигъэлъэгъуэфынур, и къа-
лэнхэм ехъулIэныгъэ иIэу зэры пэ-
лъэщынур. Абы къыхигъэщащ Айшат 
республикэм и библиотекэхэм, щэнха-
бзэмкIэ и унэхэм, театрхэм я лэжьы-
гъэм зиужьыным и гуа щIэшхуэ зэры-
хилъхьар.

КъинэмыщIауэ, илъэс 22-рэ зи 
 ныбжь Кадыровэ Айшат 2016 гъэ лъан-
дэрэ модэмкIэ «Firdaws» унэм и уна-
фэщIщ.

Жэпуэгъуэм и 12
Гъубж

Къупщхьэ узым ебэныным и ду-
нейпсо махуэщ

УФ-м и МВД-м и медицинэ Iуэху-
щIапIэхэм я махуэщ

1957 гъэм Къэбэрдей-Балъкъэр къэ-
рал университетыр къызэIуахащ. Абы 
и япэ ректору ягъэуват Бэрбэч Хьэ-
тIутIэ. 

1937 гъэм къалъхуащ тхыдэ щIэны-
гъэхэм я доктор, КъБКъУ-м и профес-
сору, ЩIДАА-м и академикыу щыта 
Быж Алий.

1956 гъэм къалъхуащ КъБР-м, Ин-
гушым, Осетие Ипщэм щIыхь зиIэ я ар-
тист кэ Кърым Иринэ.

Жэпуэгъуэм и 13
Бэрэжьей

ЩIыуэпсым къыщыхъу къэхъукъа-
щIэ шынагъуэхэм къашэ гузэвэгъуэ-
хэр гъэмэщIэным и дунейпсо ма-
хуэщ

1904 гъэм Тэрч-Псыжь полкым хыхьэ 
адыгэ шууищэм хэтхэм зыкъаIэтащ.

1891 гъэм къалъхуащ къэрал лэжьа-
кIуэ Къатхъэн Назир.

1911 гъэм къалъхуащ къэрал, парт 
лэжьакIуэ, нартыхугъэкI цIэрыIуэ, по-
литик, КъБР-м мэкъумэш хозяйствэм-
кIэ щIыхь зиIэ и лэжьакIуэ, ГуащIэ дэ-
кIым и Бэракъ Плъыжь орденищ зы хуа-
гъэфэщауэ щыта ХьэщIэлI Мухьэ мэд.

хэмкIэ и управленэм и уна-
фэщI Дол Оксанэ, «Арт Зал 
Платформа» щIалэгъуалэ клу-
бым и пашэ Шыхъуэстэн Ок-
санэ,  КъБР-м и ЩIалэгъуалэ 
Пра вительст вэм ухуэныгъэм-
рэ псэу пIэ-коммунальнэ хо-
зяйст вэмкIэ и министр Шоты-
къу Елдар, КъБР-м и Парла-
ментым и щIалэгъуалэ пала-
тэм хэт Зэбакъ Азэмэт сымэ 
икIи фIым я фIыжу къалъытащ 
гупи 5-м яйр. 

А проектхэр зи IэдакъэщIэкI, 
жэрдэмыщIэхэр зи куэд щIалэ-
гъуалэм ядэлэжьэнущ къала-
щхьэм и унафэщIхэр. 

ЖЫЛАСЭ Маритэ. 

ЖэрдэмыщIэхэр зи 
куэд щIалэгъуалэ

иту, дунейм зэрехыжар. Къэрэ-
шей-Шэрджэс Республикэми, 
адыгэ лъэпкъми я дежкIэ хэ-
щIыныгъэ инщ ар. 

И лэжьыгъэкIэ, и дуней те-
тыкIэкIэ, КъШР-м и мызакъуэу 
Кавказ Ищхъэрэ псом щы-
цIэрыIуэт Къанщауэ. «Хьэбэз» 
совхозым и тхьэмадэу щыщыта 
илъэсхэм мэкъумэш IэнатIэм 
хэлъхьэныгъэ ин хуищIащ икIи 
абы и Iуэху бгъэдыхьэкIэр куэ-
дым щапхъэ яхуэхъуащ. 

УнафэщI гумызагъэм, л э-

жьа кIуэ емызэшым и IуэхущIа-
фэхэм республикэм, лъэп-
къым, къэралым хъер куэд 
къыхуихьащ. Абы къыхэкIыу, 
СССР-м, УФ-м я орден, ме-
даль куэд къыхуагъэфэщащ, и 
цIэр щIыпIэ куэдым щыIуащ, 
пщIэш хуэ иIэуи дунейм тетащ. 
НэхъыжьыфIым и щапхъэр 
иджыри куэдрэ гъуазэу зэры-
щытынум шэч хэлъкъым, жэ-
нэтыр унапIэ хуэхъуауэ Тхьэм 
къыщIигъэкI!

КЪЭБАРТ Мирэ. 

Кавказ Ищхъэрэм щыцIэрыIуэт



Ди псэлъэгъухэр

Быныр жыIэдаIуэмэ, 
гъэ сэныгъэ яхэлъмэ, 
щIэныгъэм, IэщIагъэм 
щIэхъуэпс рэ гъуэгу захуэ 
теувэмэ, дэтхэнэ зы 
 адэ-анэм дежкIи ар 
 зэ рынасыпыр гуры Iуэ-
гъуэщ.

АРГУДАН къуажэм  щыпсэу 
Шыпшхэ Борисрэ Iэсиятрэ  я 
унагъуэр хъуэпсэгъуэщ.  
Зыхуей ягъуэт, я Iуэхури 
 хъарзынэщ. Лъапсэр, 

Унагъуэ насып

Щхьэлыкъуэдэсхэр Мэз Лилэ зэреджэр 
узыншагъэм и плъырщ. Дохутыр IэщIа-
гъэм илъэс 46-кIэ урилэжьэным и мыза-
къуэу, апхуэдиз цIыхур арэзы пщIыным, 
уи цIэ фIыкIэ жебгъэIэным и уасэр сыт 
хуэдиз?! Дауи, ар къэлъытэгъуейщ.

ЩХЬЭЛЫКЪУЭ жылэшхуэм щыпсэухэм 
я узыншагъэр зыхуэдэм щыгъуазэщ ар. 
ЕщIэ сыт хуэдэ хущхъуэр сымаджэм сэбэп 
нэхъ хуэхъунуми, махуэ дапщэм ар нэ-
хъыфI хъужынуми. Сымаджэм деж кIуэн 
хуейуэ абы хъыбар Iэрыхьамэ, ар зэманым 
еплъыркъым – жэщыр хэкIуэтауи, нэхумы-
щуи щрырети, епIэщIэкIыу зихуэпэнурэ и 
дэIэпыкъуэгъу хуэныкъуэм зэрылъэIэсыным 
яужь итынущ. И Iэзэгъуэ хэлъмэ, узыр 
щхьэщихынущ, сымаджэщым нэгъэсын 
 хуеймэ иригъэшэнущ.

Школым щыщIэсым фIыуэ зэрылъэ-
гъуахэщ мы тхыгъэр зытеухуахэр. 
ЕджапIэр къиухыу щIалэр дзэм щра-
джэм зы махуэ закъуи дамыгъэкIыу 
зэхуэтхащ. Къулыкъур зэфIэкIыу щIа-
лэм къыщигъэзэжым ныбжьыщIэхэр 
зэрышащ.

АБЫ ЛЪАНДЭРЭ илъэс 29-м нэблэ-
гъауэ Щоджэн Зауррэ Пайль Натальерэ 
насыпыфIэу зэдопсэу. ЩIалитIрэ зы 
хъыджэбзрэ яIэщи, апхуэдэ бын Тхьэш хуэм 
хэти кърит! Гъэсащ, Iэсэлъасэщ, щIэныгъи 
яIэщи, лэжьапIэкIи я Iуэхур тэ мэмщ.

- Си нысэ Марианнэрэ си пхъумрэ 
Тхьэм сахимыгъадэкIэ. Гумрэ псэм рэ 
дыхьэу ар апхуэдизкIэ цIыхуфIщи, - жеIэ 
Наталье.

Наталье и адэ-анэр зэгуэрым Къэбэр-
дейм къакIуэщ, Щхьэлыкъуэ псэупIэ 
ящIри, адыгэхэм яхэшыпсыхьыжат. 
ЦIыхубзыр Заур щхьэгъусэ щыхуэхъум 
псынщIэ дыдэу диныр къищтэри, нэгъэ-
сауэ муслъымэн цIыхущ жыхуаIэм хуэдэ 
хъуащ. Зы нэмэзи блигъэкIыркъым, 

нэщIри егъэхьэкъ, хьид махуэ лъапIэхэ-
ми псапэ куэду ещIэ.

- Ар апхуэдизкIэ псапащIэщ, хьэлэл-
щи, щымысхьу игуэшынущ. Хуабжьу 
цIыхуфIщ, нэмыс, хабзэ хэлъщ. Апхуэдэ 
гъунэгъу уиIэныр ди щхьэкIэ насып ину 
къыдолъытэ, - жаIэ хьэблэм дэсхэм.

Заур илъэс куэдкIэ шофёру лэжьащ. 
Иджы хадэр, лъапсэр зыхуей хуегъазэ. 
ЦIыху зэпIэзэрытщ. Куэди жиIэнукъым, 
егупсысауэ фIэкIаи псэлъэнукъым. 

- Сэ нэхъапэм зыгуэрхэр къызэупщIу 
щытащ, уи лъэпкъэгъу узэрыдэмыкIуам 
ухущIегъужакъэ, жаIэурэ. Сэ апхуэдэ 
щхьэусыгъуэ сиIакъым - фи нэмыс нэхъ 
лъагэ ухъуи, си насыпым гу щызмыхуэу 
сопсэу. Си гуапэу икIи сыдихьэхыу 
адыгэбзэри адыгэ хабзэри зэзгъэщIащ. 
ДызэпэщIэувэркъым, дызэныкъуэкъур-
къым. ЦIыхухъум худэчыхын хуейщи, абы 
сытету сопсэу. Абы гугъуу зыри хэлъ-
къым. Мыри бжесIэнти, Германием щып-
сэу си шыпхъур Бахъсэн щыщ адыгэ 
щIалэ дэкIуащи, ари и насыпым щогу-
фIыкI, - жеIэ Наталье.

 Мусэрэ Фузэрэ унагъуэ зэпэщу Налшык щыпсэухэм 
ящыщ зыт. Мусэ щIалэ цIыкIуу щIидзэри, щымылэжьа 
зэман и гъащIэм къыхэхуауэ ищIэжыркъым. Балигъ 
щыхъум авто машинэм итIысхьэри, и ныбжьыр 
хэкIуэтэху абы ирилэжьащ. 

ЛЪАПСЭ хъарзыни яухуат зэщхьэгъусэхэм. ЗэгурыIуэ-
зэ дэIуэжу псэуурэ, я гъащIэм зыпэмыплъа зэхъуэкIыны-
гъэ къыщыхъуащ - я гъунэгъум и унэр ищэри, а щIапIэм 
зыгуэр къитIысхьащ. ГъунэгъущIэ диIэ хъуащ, жари 
Мусэрэ Фузэрэ кIуэри ехъуэхъуащ. «Уи лъэпкъ хуэдэ щыIэ, 
фызэрыадыгэри хъарзынэщ», - жаIэри къыдэкIыжащ.

АрщхьэкIэ сыт хуэдэ лъэпкъри къащти, апхуэдэ 
къызыхэкIын гъуэтыгъуейуэ къахущIэкIащ.

Си пщIантIэм нэхърэ фи пщIантIэр нэхъ инщ, фи 
пщэфIапIэшхуэжьри си щIым и гъунапкъэм къы теф-
щIыхьащ, жиIэри къимыгъэсэбэпрэ здэмыкIуэрэ щымыIэу 
ежэжьащ. Илъэс бжыгъэкIэ гугъу дехьу ящIа пщэфIапIэ 
дахэшхуэр экскаваторкIэ щакъутэм зэщхьэгъусэхэм я гур 
хэщIырт, хьэблэм дэсхэри игъэгузавэу къызэхуэсахэт. Ар 
икъутэн хуейуэ къагъэкIуа щIалэм жиIат:

- Уэлэхьи нобэ хуэдэу укIытэгъуэ сиIауэ сымыщIэж... 
Мыр зэрыпкъутэнур дауэ?! Судым щхьэ фымыкIуарэ?

- Куэдрэ дыкIуащ, куэдми дытхащ, ауэ зыри къикIа-
къым. ПцIыкIэ къыттекIуащ. Умыгузавэ, къалэн къыпща-

Пшэрыхь хущанэ

хадэшхуэр, жыгхэр зэщхьэ-
гъусэхэм зэдэIэпыкъуурэ 
 зэ ра хьэ.

Борис лэжьакIуэшхуэщ 
жыхуаIэхэм ящыщщ. Котель-
нэм илъэс куэдкIэ щы лэ-
жьащ. «И Iэр увыIэркъым, 
ищIэ ни къегъуэт», - и щхьэ-
гъусэм щхьэкIэ жеIэ Iэсият 
пыгуфIыкIыу.

Iэсият и IэщIагъэкIэ 
юристщ. Краснодар къалэм 
дэт юридическэ институтым 
и къудамэу Налшык щыIэ 

милицэ школым щригъэ-
джащ.

- Псэ щабэщ, цIыху къаб-
зэщ, нэхъыжьым пщIэрэ 
нэмысрэ яхуищIу, сыт хуэдэ 
лъэныкъуэкIи ядэIэпыкъуу, 
гулъытэ яхуищIу мэпсэу. И 
гуащэри, и гуащэм и шып-
хъуитIри зыхуей хуигъазэу 
зэрихьэжащ, - дыщагъэгъуа-
зэ Iэсият и гъунэгъухэм.

ЦIыхубзым илэжьа пса-
пэр, гущIэгъур гъащIэм гу-
лъытэншэу къигъэнакъым.

Зэщхьэгъусэхэм япхъу Iэ-
дииху и ныбжькIэ щIалэми, 
диплом плъыжьу щы иIэщ. 
Инджы лызыбзэм, журна-
листикэм хуеджащ, ВГИК-
ри къиухащ. Iэдииху лэжьа-
пIэ хъарзынэ иIэу Москва 
щолажьэ. Я щIалэ Къан-
темыр Щукин Бо рис и цIэр 
зезыхьэ Те атраль нэ инсти-
тутыр къиух ри къигъэзэжа-
уэ ЩоджэнцIыкIу Алий и 
цIэр зезыхьэ Къэбэрдей 
къэрал драмэ театрым що-
лажьэ.

ЖыпIэнурамэ, Борисрэ 
Iэсият рэ я унагъуэр насы-
пыфIэхэм ящыщщ – я бын-
хэм я зэфIэкIым иригуфIэу, 
зэгурыIуэ-зэдэIуэжу мэпсэу.

Зэрыхъур псалъитI къудейщ мыхэр, ауэ мы-
хьэнэшхуэ ирату адыгэхэм къадокIуэкI. Ар 
зыхужыпIэ хъуну бзылъхугъэхэщ мы тхыгъэр 
зытеухуа Риммэрэ Маринэрэ. Мыхэр зэи 
зэрылъэгъуакъым икIи зэрыцIыхуххэркъым, 
ауэ акъылрэ гущIэгъукIэ, цIыхугъэрэ шыIэны-
гъэкIэрэ Тхьэшхуэм зэщхь ищIахэщ. Хуэдэ 
щхьэгъусэ дэнэ щыIэ, зыхужаIэхэм ящыщщ.

 РИММЭРЭ Тамарэрэ медицинэ институтыр 
фIы дыдэу къаухащ. Еджэху шыпхъу гумащIэм 
хуэдэу зэхущытахэщ, зэрылъэгъуахэщ.

 Тамарэ фIыуэ илъагъу щIалэр щхьэгъусэ хуэ-
хъури, бынищи ягъуэтыжауэ, хъуэпсэгъуэу 
зэдэпсэухэрт. АрщхьэкIэ гъащIэм зыкъызэ-
къуихри, «куэдщ» жыхуиIэу псоми зихъуэжащ.

Тамарэ къеуэлIа узыфэм куэдрэ игъэпсэ-
уакъым. «Сэ езыр щхьэ сызэмыIэзэжыфрэ, 
 дохутыр нэхъыфIхэм сащыщу жаIэртэкъэ?» 
Сыт хуэдизрэ гукIэ зэмыупщIыжми, зэрымы-
хъужынур къыгурыIуат. Ауэ, итIани, иригуIэу, 
иришынэу щыттэкъым. ЩIэупщIакIуэ къакIуэхэ-
ми и нэгур зэлъыIухауэ, гуапэу яхущытт.

- Риммэ, сынолъэIу си яужькIэ Анзор щхьэ-
гъусэ ухуэхъуну, щIалэ цIыкIухэр уи анэмэтщ.

Риммэ зихъунщIэну щыхуежьэм: 
- Сэ ар си иужьрей лъэIущи, сыкъэгъэгугъэ. 

Тхьэм щхьэкIэ, - жиIэри зэуэ къару къыхыхьэ-
жауэ къелъэIуащ.

- Си гур хыумыгъэщI, уэ ухъужынущ, - жиIэурэ 
Тамарэ зытриубгъуэри, Риммэ зыщыджащ.

- Си Iуэхур зэфIэкIащ. Умыгъ, сыкъэгъэгугъэ! 

- АдэкIэ зыри жимыIэу Риммэ щIэкIащ. - Ди 
Тхьэу Тхьэшхуэ, сыпхуэарэзыщ, апхуэдэ ныб-
жьэгъу къызэрызэптамкIэ, ину фIыщIэ пху- 
зощI.

Абы лъандэрэ илъэс зыбжанэ дэкIащ. Сабий-
уэ къэна щIалэ цIыкIухэри балигъ хъуахэщ. 
Ехьэжьауэ унагъуэри мэпсэу.

И гъащIэ псор зыдихьыну зыщыгугъа, 
гурыщIэ куу зыхуищIа и щхьэгъусэр зэрызы-
хищIэр сэтей имыщIу гурэ псэкIэ игъэвырт Ан-
зор. ЩIалэ цIыкIухэмкIэ гуныкъуэгъуэ иIэтэ-
къым – ахэр анэнэпIэс яхуэхъуам зэреджэр 
Рим мэ дахэт.

 Дауи, бынхэр псори зэхуэмыдэрэ - нэхъыфI 
дыдэу, нэхъ гуапэу, псэ щабэу яхэт щIалэ 
цIыкIур кIуэдащ. Ахъшэшхуэ трагъэкIуадэу дэнэ 
щылъыхъуами, и лъэужь техьакъым. Япэ 
 гуауэм ар хыхьэжри, зи къару илъыгъуэ щIалэ 
дахэшхуэр хигъэщIащ. Къэмытэджыфу Анзор 
зэрыхэлърэ илъэс зыбжанэ хъуащ. Риммэ и 
 дохутыр IэщIагъэр къигъэсэбэпурэ ирамыхьэлIэ 
хущхъуэ гъуэтыгъуейщ, ауэ итIани абы и узыр 
щхьэщыкIыркъым.

Шхын лIэужьыгъуэу хузэблимыха щыIэу 
къыщIэкIынкъым. Ар сымаджэм зэрегугъумрэ 
зэрыхущытымрэ щыплъагъукIэ, и щхьэгъусэм 

и гъащIэм хупищэу къыпщохъу.
МАРИНЭ университетым щыщIэс лъэхъэнэм 

къыдеджэ Анзор гухэлъ хуищIат. АрщхьэкIэ 
щIалэм игу ирихьыр нэгъуэщIти, ар щхьэгъусэ 
ищIащ. Хъыджэбз цIыкIу ягъуэтауэ Анзор и ав-
томашинэм зыгуэр къыжьэхэуэри, къелыну 
щымыгугъыу лъэрымыхьащ. АрщхьэкIэ 
ныкъуэды къуагъэшхуэ хихауэ къелащ. Офице-
ру милицэм хэт щIалэр ныкъуэдыкъуэхэр 
къызэрырашэкI гу цIыкIум итIысхьэн хуей 
 щыхъум, щхьэгъусэр икIыжащ.

ФIыуэ къэзылъэгъуа цIыхубзри дэкIуэри 
 къикIыжат. Анзор и хъыбар щызэхихым, 
къыдэкIуащ, нэм, псэм хуехь, жыхуаIэм хуэдэу 
допсэу. ШхапIэ цIыкIуи къызэIуихауэ хъарзынэу 
ягъэлажьэ.

Риммэрэ Маринэрэ я щхьэгъусэхэм зэра ху-
щытыр щыплъагъукIэ къыбгуроIуэ, я гъащIэри 
я насыпри щхьэузыхь я щхьэгъусэхэм зэрыхуа-
щIар.

Мы бзылъхугъэ цIыкIухэр я гъащIэмкIи я 
насыпымкIи арэзыхэщ. Гукъыдэж яIэу, я щхьэ-
гъусэхэми дэрэжэгъуэ зэрыратыным хущIэкъуу 
апхуэдэхэщ. 

Апхуэдэхэракъэ-тIэ пшэрыхь зыхущынап-
хъэр?!

Бацэ Иринэ Къэбэрдей-Балъкъэр къэрал универси-
тетым и медицинэ институтыр фIы дыдэу къиухащ, 
наркологщ, категорие нэхъыщхьэ иIэщ. Республикэ 
наркологие диспансерым и поликлиникэу Налшык Тур-
геневым и цIэр зезыхьэ уэрамым тетым и къудамэм 
и унафэщIщ.

ПОЛИКЛИНИКЭМ щылажьэ дэтхэнэ зыми цIыхум и 
узыншагъэр, и гъащIэр зэтеувэжыным щIэныгъэуи гу-
щIэгъууи яхэлъыр ирахьэлIэ жыпIэми егъэлея хъуну 
къыщIэкIынкъым. Наркотик зэзыхьэлIэм е фадэр нэ рыгъ 
зыхуэхъуам ахэр езым и мыгъуагъэу щытым и мыза-
къуэу, и унагъуэми, къыдэлажьэхэми, зыхэтхэми я деж-
кIи хьэзабщ. Наркодиспансерым цIыху 40 хуэдиз що-
лажьэри, псоми медицинэ щIэныгъэ яIэщ. Иринэ и 
 къудамэр цIыхуи 8 мэхъури, психотерапевтхэри, нарко-
логхэри, нэгъуэщI узыфэхэм еIэзэ дохутырхэри яхэтщ.

Ди жагъуэ зэрыхъунщи, наркотикым дихьэххэр иужьрей 
илъэсхэм дуней псом нэхъыбэ щыхъуащ. ЗэрыгурыIуэ-
гъуэщи, апхуэдэ щытыкIэм игъэгузавэхэри куэд мэхъу. 
Дэ Иринэ депсэлъылIащ, я лэжьэкIэм зыщыдгъэгъуэзэ-
ну ди мураду:

 - Наркологие сымаджэщым и дохутыр нэхъыщхьэ Уда-
ловэ Ольгэ Николай и пхъум и IэщIагъэм фIы дыдэу хе-
щIыкI, куэди хузэфIокI. Сымаджэхэм ар щепсалъэкIэ 
къыбгуроIуэ нарколог Iэзэм и мызакъуэу, психоло-
гышхуэуи зэрыщытыр. Ди унэтIыныгъэм ирилажьэ дэт-
хэнэ зыми ищIэн хуейщ медицинэм и къудамэ нарко-
логиемрэ психологиемрэ. 

- Сымаджэхэм фазэрыдэлажьэми и гугъу уэзгъэщIы-
нут. 

- Наркотик зэзыхьэлIэхэр, фадафэхэр учётым догъэу-
ври, диспансерым и махуэ стационарым догъэгъуэлъ. 
Узыр хэтIэсамэ, езым хыфIидзэжыну и къарур 
пэмылъэщмэ, мыбы зэманкIэ дыщоIэзэри, Дубким щыIэ 
наркологие сымаджэщым догъакIуэ. Къэмытэджыф сы-
маджэхэм я унэ дохутырхэр макIуэ, хущхъуэкIэ ядоIэ-
пыкъу.

Iуэхур хэмытIэсамэ, наркотик зэзыхьэлIэм и узыр нэхъ 
къыпхуэгъэувыIэнущ. Я унагъуэм щIэсыр зыхэхуа 
бэлыхьыр адэ-анэм, щхьэгъусэм, быным ямыбзыщIу 
къытхуэкIуэмэ нэхъыфIыр арат, ауэ цIыхухэм яхэIуэнкIэ 
гузавэурэ узыр щыхагъэтIасэ къохъу. Сыт щыгъуи 
дыхьэзырщ сымаджэм деIэзэну, дгъэхъужыну, кIэщIу 
жыпIэмэ, тлъэкIыр хуэтщIэну. НэгъуэщI щIыпIэ къраш-
ри, ди деж наркотик гуащIэ дыдэхэр, цIыхум и узынша-
гъэм хуабжьу егуауэхэр къашэ. Апхуэдэхэр зэзыхьэлIэхэри, 
ди жагъуэ зэрыхъунщи, щыIэщ. Узыншагъэм зэран 
зэрыхуэхъум и мызакъуэу, абы цIыхум и акъылыр щIэх 
дыдэу зэIегъэхьэри, ищIэр имыщIэжу къегъанэ. Апхуэдэ 
зыхэзылъхьэр земыкIуэжыфу и лъакъуэхэми зэран 
 яхуохъу. Аращи, нэхъ пасэу зыкъытхуагъэзэху нэхъыфIщ. 
Мыдрейуэ, щIалэгъуалэр апхуэдэ мыгъуагъэхэм щы-
хъума хъун папщIэ дэ еджапIэхэм докIуэ, наркотикым 
зэраныгъэу къишэм ныбжьыщIэхэр щыгъуазэ дощI.

- Учётым щытым я бжыгъэр дапщэ хъурэ, я ныб-
жьри сыт хуэдиз? 

- Ахэр жытIэну, сымаджэхэм ятеухуа хъыбархэр хэIу-
щIыIу тщIыну дыхуиткъым, къэралым ибзыщIхэм ящыщ 
зыщи... БлэкIа илъэсымрэ дызэрытымрэ къапщтэмэ, ди 
деж наркотикым дихьэххэр куэдкIэ щызэщхьэщыкIауэ 
схужыIэнукъым. Зэрыщытам хуэдэу къэнэжауэ си гу-
гъэщ. Учётым илъэсищкIэ щытар, и Iуэхур тэмэму зэте-
увэжамэ, ирахыж.

Наркотикыр нэхъыбэу зэзыхьэлIэхэм я гугъу пщIымэ, 
ахэр илъэс 18-м къыщыщIэдзауэ илъэс 40-м нэс ныб-
жьым къриубыдэхэрщ. Ефэн пасэу щIэзыдзэхэри щыIэщ. 
Илъэс 60 – 70-м и ныбжьым нэсауэ, ауэ фадэр 
зыхухыфIэмыдзэхэри щыIэщи, псоми тхузэфIэкIыр яху-
дощIэ.

- Наркологие поликлиникэм цIыхур сыт щыгъуи щы-
куэдщ. Мыпхуэдиз мыбы щхьэ къакIуэрэ, уеплъамэ 
узыншэу дыдэуи фэ ятету?

- ЛэжьапIэ увыну мурад зыщIа дэтхэнэ зыри, къэрал 
унафэм ипкъ иткIэ, ди деж къакIуэу я узыншагъэр, я 
психикэр зыхуэдэр къэтхутэн хуейщ - фадэ ефэрэ е нар-
котик зрихьэлIэрэ. ЛэжьапIэ къыщащтэнур апхуэдэ Iуэху 
зэрыхэмытым теухуа тхылъ етта иужькIэщ. Фадэ ефэмэ 
е наркотик зрихьэлIэмэ, абы еIэзэн щIыдодзэри, тэмэм 
хъужа иужькIэщ зэрыузыншэмкIэ тхылъ щеттыр.

Мы къудамэм наркологыу, психиатру щолажьэ Чэрим 
Светланэ, Къэзанш Маринэ, АфэщIагъуэ Ахьмэд, Теу-
вэжыкъуэ Вячеслав, Тау Тимур, Хъуэжэ Ритэ, Нагорная 
Татьянэ. Мыбыхэм Урысей Федерацэми КъБР-ми узын-
шагъэр хъумэнымкIэ я министерствэхэм я щIыхь 
тхылъхэр къыхуагъэфэщащ, категорие нэхъыщхьэ зиIэ 
дохутырхэщ. АфэщIагъуэ Ахьмэд гъэ кIуам «Илъэсым и 
дохутыр» хъуащ.

Гъуэгу захуэм тещхьэрыукIахэм зэрадэIэпыкъуным, я 
щыуагъэр гурагъэIуэжыным хущIэкъуу мэлажьэ полик-
линикэм и дохутырхэри абыхэм я дэIэпыкъуэгъухэри. 
Зэрыдохутыр Iэзэм нэмыщI, ахэр икIи шыIэныгъэшхуэ, 
гущIэгъу зыхэлъ цIыху псэ къабзэхэщ икIи я щIэгъэкъуэн,  
гулъытэ хуэныкъуэ дэтхэнэми доIэпыкъу. Ар абыхэм 
 къазэрехъулIэм и щыхьэтщ дамыгъэ лъапIэу къыхуа-
гъэфэщахэр.

Зи IэщIагъэм
хуэIэзэ,

гущIэгъулы

Налшык «етхуанэ микрорайон»-кIэ зэ-
джэ и хьэблэм зэгъунэгъуу адыгэ уна-
гъуищ дыщопсэури, IыхьлыгъэкIэ ды-
зэгуэмыхьэми, анэкъилъхум хуэдэу ды-
зэхущытщ - дызэкIэлъокIуэ, дызэро-
лъагъу, дызэрытогъэу. 

ДИ УЗЫНШАГЪЭРИ, ди псэукIэри 
Тхьэм и фIыщIэкIэ Iейкъым, ауэ дуней 
псор  хъурейуэ къэзыкIухь узыфэ бза-
джэм, дауи, дегъэгузавэ. ДыщIэмыкIмэ 
нэхъ къатщтэу Iэмал зэриIэкIэ унэм 
дыщIэсщ. Ди гур имыгъэкIуэду апхуэдэ 
щытыкIэм ды къизышхэм ящыщщ зи 
гугъу сщIынур - «Ди радио цIыкIукIэ» 
дызэджэм и псэлъэгъуэр къыщысынум 
дыхуэпIащIэу дыпоплъэ. Ди уэрэдхэмрэ 
макъамэ дахэхэмрэ ущедаIуэкIэ уи гу-

Узыншагъэм и плъыр

Ди гукъыдэжыр къэзыIэт

Адыгэ нысэ

щIар гъэзащIэ, - жриIэри, Мусэ хуэм дыдэурэ унэм 
щIыхьэжащ.

 ЦIыхубз ябгэм абыкIи игу мызагъэу, уэшхыпсыр си 
унащхьэм къытолъадэ жиIэм, нэгъуэщI гуэрхэри къапи-
убыдурэ, унагъуэ хейм къеныкъуэкъуащ. Къеныкъуэ-
къуащ, и акъылымрэ и цIыхугъэмрэ здынэсымрэ къи-
гъэлъагъуэу.

 - Илъэс куэд хъуауэ ди пщIантIэр зэрыщытщ, къыхэ-
хъуакъым икIи хэщIакъым, гумызагъэ уиIэмэ, дызэ-
гурыIуэнщ, умыкъутэ, - жиIэу Мусэ щелъэIум:

- Фэ фхуэдэхэм къысхуэфщIэным сыхуейуэ, апхуэдэ 
гугъэ щхьэ пщIа?! Си гъунапкъэм шхапIэр къызэры теф-
щIыхьамкIэ зыхуэсхьэсар тхылъ дапщэ уи гугъэрэ? - Мусэ 
гъунэгъу дыдэу къыбгъэдыхьауэ и Iэпхъуам бэри къыхуи-
гъэдалъэрт, зэми и зэфIэкIыр къигъэлъа гъуэ щIыкIэу и 
IитIыр и шхужьым иригъэувэрт.

 Мусэ шыIэныгъэшхуэ, гъэсэныгъэшхуэ хэлъти, пидзыж 
щIагъуи щымыIэу еплъу щытт.

- А тхылъымпIэ зэхуэпхьэса къомым пэжу зыри зэра-
хэмытыр уэри уощIэ, дэри дощIэ. Абыхэм пэжу зы за къуэ 
къахэбгъуэтэфыну?

- Уэ узылъыхъуэр сыт хуэдэ пэж? ЛIыгъэ уиIэмэ, ар 
мыпэжу къэхутэф.

- Пэж щымыIэжу ара жыпIэр?!
- Ар уэ къыбгурыIуакъэ?

- КъыдгурыIуащ, ауэ уэ мы зыр хьэкъкIэ упхыкIамэ   
арат. Дэ псори - уэри, дэри - Тхьэ лъапIэм и щIагъым 
дыщIэтщ, - жиIэурэ и щхьэгъусэр Iуишыжыну Фузэ 
къыIухьащ.

- Фежьэ-тIэ, фежьэ. Сэ сыкъыщIикIуэтаи сызыхущIегъуэ-
жаи къэхъуакъым. Сызыхуейр сощIэ, сызыхуейр зыIэрызо-
гъэхьэ. Сэ сыкъызэрыгуэкIкъым, сэ сылIыхъужьщ.

- Уэлэхьи, япэу ущыслъэгъуам узэрылIыхъужьыр 
къэсщIатэмэ. Ярэби, цIыхубз къабзэу зэзэмызэ укъыщIэкIа-
мэ мынэхъыфIу пIэрэт?

- Уэ пхуэдэу бензинымэ къыскIэрихыу сыкъэгъуэгуры-
кIуакъым, умыщIэмэ зэгъащIэ - пщIантIэпхъэнкIыу уэра-
мым сыдэтакъым, къулыкъу зыIыгъахэм сащыщщ.

- Уэлэхьи, Фузэ, адыгэщ жытIэу дыгуфIа щхьэкIэ дунэ-
хъуамэ, сылIыхъужьщ жиIэу зи Iэр зи шхужьым изыгъэу-
вэр ар… - адэкIэ зыри пимыдзыжу Мусэ IукIыжащ.

«Пхуэфащэ щIыбым щыпщIафIэ» - Фузэ къыжриIэщ, 
щIым хилъафэ и кIэ кIыхьыр иудэу, и IитIри ину щIиуп-
скIэу, вындым хуэдэу фIыцIэу ила и щхьэцри гъэщIэ гъуэн 
гуэру зэщIэкъуауэ дэжыжащ хьэблэм, КIуэракIуэ зыфIа-
ща цIыхубз ябгэр.

Лъэпкъ куэду зэхэс хьэблэм ар щалъэгъуам деж зыми 
сэлам кърахыртэкъым, Iумпэм зэращIыр езыми къы-
гурыIуэжу къыщIэкIынт. КъыгурыIуэж щхьэкIэ, езыми 
зэрыжиIэщи, абы щхьэкIэ гузавэхэм е къикIуэтхэм ар 
ящыщкъым.

 Унэр ищэри, нобэ нэхъыфI дыдэкIэ зэджэ фэтэр 
 къищэхуащ. И къуэмрэ и нысэмрэ яхэтIысхьэжауэ зэдоп-
сэу. АдэкIи Тхьэм ещIэ и Iуэху зэрыхъун… Ауэ ди нэ-
хъыжьхэм «Лей зезыхьэр и хьэкъ хуозэ» жаIакъэ?

Узылъыхъуэр сыт хуэдэ пэж?!

НэгъуэщI дохутыр зэгуэр диIэнкIэ хъуну  
дегупсысыркъым. Абы хуэмыфащэ щытхъу 
щыIэкъым. ФIыуэ тлъагъу, пщIэрэ нэмы-
срэ зыхуэтщI ди Лилэ дахэр куэдрэ Тхьэм 
тхуигъэузыншэ! - жаIэ Мэзыр зи узынша-
гъэм кIэлъыплъ щхьэлыкъуэдэсхэм. 

Лилэ и щхьэгъусэри и ахърэтыр нэху 
Алыхьым ищI дохутыру лэжьащ, и IэщIа-
гъэм фIыуэ хищIыкIыу, цIыхухэм пщIэ 
къыхуащIу дунейм тетащ. Зэщхьэгъусэхэм 
къуитIрэ зыпхъурэ къащIэхъуащи, ахэри 
унагъуэ дахэ хъужауэ мэпсэу.

Лилэ дохутыр IэщIагъэм фIыуэ зэры-
хищIыкIыр, зэфIэкIышхуэ зэриIэр къа-
лъытэри, Урысей Федерацэм Узыншагъэр 
хъумэнымкIэ и министерствэм и дамыгъэ 
лъапIэр, КъБР-м Узыншагъэр хъумэнымкIэ 
и министерствэм и щытхъу тхылъхэр къы-
хуа гъэфэщащ. 

къыдэжыр къа Iэтри, гугъуехьхэри пIа-
лъэкIэ пщагъэгъуп щэ.

Тэтрокъуэ Астемыр «Псалъэмакъ 
щхьэпэкIэ» зэджэ и нэтынхэр, Мыз 
Ахьмэд «Зэманым пэджэжу», Хьэмту 
Къа дир «Адыгэхэр: тхыдэр, хабзэр» и 
нэтынхэми, адрей журналистхэм ягъэ-
хьэзырхэми, гушыIэхэми удихьэхыу уо-
даIуэ.

Зэманыр гугъуми, абы щхьэкIэ къамы-
гъанэу я лэжьыгъэр хъарзынэ дыдэу 
зэрызэфIагъэкIым папщIэ, дауи, фIыщIэ 
ин яхуэфащэщ абыхэм. Радиом едаIуэ 
псоми ар къызэрыддаIыгъынум шэч 
хэлъ къым.

Къумыкъу Таужан, ТыIэщ Лусэ, 
ДыщэкI Женя.

Адыгэ
бзылъхугъэ

Зыгъэхьэзырар КIЭБЫШЭ Лилэщ.

«Спартак-Налшык» (Нал-
шык) - «Кубань-Холдинг» 
(Павловскэ) - 1:1 (1:0). Нал-
шык. «Спартак» стадион. 
Жэпуэгъуэм и 10-м. ЦIыху 
300 еплъащ. 

Судьяхэр: Холин (Мей-
къуапэ), Городовой, Сав-
ченкэ (тIури Ставрополь 
щыщщ).

«Спартак-Налшык»: Ан-
типов, Сындыку, Ольмезов, 
КIэдыкIуей, Шумахуэ И., 
Хьэшыр, Дэхъу (Шумахуэ З., 
85), Торосян (Къумыкъу И., 
90+2), Жангуразов (Багъэ-
тыр, 78), Бэчбо (Ашуев, 78; 
Бенедык, 90+2), ЛIуп.

«Кубань-Холдинг»: Има-
мов, Цховребов, Папикян 
(Рзаев, 73), Пахлеванян, Пи-
лиев Н. (Къардэн З., 65), 
Цимбал (КIыкIэ, 88), Козлов 
Г., Михайлов С. (Жабкин, 
73), Белобаев, Заикин (Фи-
липпиди,65), Лысенкэ.

Топхэр дагъэкIащ: Хьэ-
шырым, 35 (1:0). Рзаевым, 
90+5 - 1:1.

Дагъуэ къыхуащIащ: Шу-
махуэ И., Пилиев Н., Торо-
сян.

10-нэ дакъикъэм Заики-
ным пенальти худэгъэкIа-
къым. 

Футбол Лъэпкъ Лигэм и 
етIуанэ дивизионым ще-
кIуэкI зэхьэзэхуэм хыхьэу 
вэсэмахуэ «Спартак-Нал-
шы кым» къригъэблэгъащ 
Павловскэм и «Кубань-
Холдинг»-р. Турнир табли-
цэм зэкIэлъхьэужьу къы-
щыкIуэ командитIым я зэ-
IущIэм жыджэру къыщIа-
дзащ. Дэтхэнэри хущIэкъурт 
псынщIэу бжыгъэр къызэ-
Iуихыу адэкIэ джэгур зэ-
рыхуей щытыкIэм хуигъа-
кIуэу иригъэкIуэкIыну. Зы 
ебгъэрыкIуэныгъэм къыкIэ-
лъыкIуэ контратакэр къы-
пэджэжу бэнэныгъэ гуащIэ 
ирагъэжьат гупхэм. 

ЕпщIанэ дакъикъэр екIуэ-
кIыу арат налшыкдэсхэм я 
гъуэм пенальти еуэну су-
дьям унафэ къыщищтам. 
Ар къыхэкIащ хьэщIэхэм я 
ебгъэрыкIуэныгъэр хабзэм 
къемызэгъыу ди штраф-
нойм иту «Спартак-Налшы-
кым» и гъуащхьэхъумэхэм 
къызэрызэпаудам. Метр     
11-кIэ гъуэм пэмыжыжьэу 
ягъэува топым бгъэдыхьащ 
«Кубань-Холдинг»-м и гъуа-
щхьауэ Заикин. АрщхьэкIэ 
ар зэуэну лъэныкъуэр Анти-
повым къищIащ икIи пе-

Черкесск къалэм дэт «Юбилейный» 
спортымкIэ уардэунэм щекIуэкIащ 
«Мамлюк Челлендж» тхэквондомкIэ 
урысейпсо зэхьэзэхуэ. Абы хэтащ 
къэралым и щIыналъэ куэдым къи-
кIауэ зи ныбжьыр илъэс 12-м къы-
щыщIэдзауэ 17-м нэблагъэ спорт смен 
500-м щIигъу. 

КЪЭБЭРДЕЙ-БАЛЪКЪЭРЫМ щыщ 
спортсменхэм зэхьэзэхуэм медаль зэ-
мылIэужьыгъуэ 24-рэ къыщахьащ. Я 
ныбжь, хьэлъагъ елъытауэ зыхэта гуп-
хэм дыщэ медалхэр къыщахьащ Тхьэ-
мокъуэ Элинэ (кг 33-рэ), Бекъул Миланэ 
(кг 44-рэ), Геграевэ Даринэ (кг 44-рэ), 
Къэзанш Даринэ (кг 49-рэ), КIэблахъуэ 
Рузанэ (кг 55-рэ), Усен Дамир (кг 41-рэ), 
Щокъуий Ислъам (кг 51-рэ), Багъ Идар 

(кг 55-рэ), Жылау Андемыркъан (кг 73-
рэ). 

Зи ныбжьыр илъэси 10 - 11-м итхэм я 
деж «Мамлюк Челендж» фестивалым 
Къэбэрдей-Балъкъэрым щыщ спорт-
сменхэм къыщахьащ псори зэхэту ме-
даль 12, абыхэм ящыщу 5-р дыщэщ. 

Пашэныгъэхэр яубыдащ Елгъэр 
Алинэ (кг 26-рэ), Теувэжыкъуэ Руслан 
(кг 28-рэ), Малкандуев Дамир (кг 32-рэ), 
Щоджэн Басир (кг 34-рэ), Коробкэ Алек-
сандр (кг 41-рэ). 

Спортсменхэр зэхьэзэхуэм хуагъэ-
хьэзращ Ахъмэт Амир, Кугъуэндокъуэ 
 Ялдар, Унэжокъуэхэ Къантемыррэ Аб-
делджабаррэ, Тикаев Индрис, Хъан 
Ста нислав, Хъурей Беслъэн, БжэныкIэхэ 
Рахьимрэ Резуанрэ. 

КЪЭХЪУН  Бэч.

Ди къэралым щыцIэрыIуэ, зи 
тхылъхэм, IэдакъэщIэкIхэм щIэ-
уп щIэ нэхъ яIэ тхакIуэ ныбжьы-
щIитхум яхэтщ Адыгейм щыщ ди 
лъэпкъэгъу пщащэ Мирай Ме-
динэ. 

И НЫБЖЬЫР илъэс 16 зэрыхъурэ 
Мединэ и тхылъхэр мин  бжыгъэкIэ 
ди къэралым и тхылъ  тедзапIэ ин-
хэм къы щыдагъэкI.

«Воскресни за 40 дней», «Синто-
нимы», «Река моих сожалений», 
«Межвремье», цIэрыIуэ хъуа нэ- 
гъуэщI тхылъхэри зи Iэдакъэ къы-
щIэкIа пщащэм илъэс 13-м иту тхэн 
щIидзащ. Къэралым и литературэ 
уафэм къыщыщIэна вагъуэ цIы-
кIум къызыкъуих зэфIэкIымрэ и 
ехъу лIэныгъэхэмрэ уащымыгу-
фIыкIынкIэ Iэмал иIэкъым. 

Мединэ тхэн щыщIидзам «Ми-
рай» унэцIэр цIэ лейуэ къищтащ, и 
тхыгъэхэм якIэщIидзыну. Езым 
зэрыжиIэмкIэ, ар Японием хуиIэ 
лъагъуныгъэм къыхихащ. «Мирай» 
цIэм «КъэкIуэну зэманым хуэплъэ» 
жиIэу къокI.

Пщащэм жеIэ тхакIуэ хъуным 
зэи зэремыгупсысар, сабий куэд-
ми хуэ дэу, ар космонавт, дэрбзэр, 
модельер, нэгъуэщI IэщIагъэхэми 
ехъуа псэу щытащ, тхэным зэры-
хуэ кIуари гъэщIэгъуэнщ. И нэгум 
куэд щIауэ щIэт теплъэгъуэхэмкIэ 
анимэ ищIыну яужь ихьэри, езым 
игу  загъэу сурэтхэр зэрыхуэ мы-
щIым къы хэкIкIэ, тхэным зрипщы-
тат. «Сурэт дахэу схуэщIу щытамэ, 
зэи сымытхэххэнкIи хъунт», - щы-
жеIэ абы и интервьюхэм я зым. 

Илъэс 13-м иту тхэн щIэзыдза 
хъыджэбзыр япэу зи ужь ихьар 
«Пятая сест ра» зыфIища тхы-
лъырщ. Ар тхын имыухыу зригъэ-
тIылъэкIри, «Син тонимы»-р итхащ. 
Илъэс 14-м иту тхын щIидзами, 
еджапIэм зэры щIэ сым, зэры-

НыбжьыщIэхэм дагъэгуфIэ

нальтим къригъэгъэзащ. 
ЗэIущIэм и 21-нэ дакъи-

къэр екIуэкIыу ди щIалэхэм 
бжыгъэр къызэIуахыну Iэ-
мал гъуэзэджэ зыIэщIагъэ-
кIащ. Штрафнойм иту Сын-
дыкур зэуа топыр хьэщIэхэм 
я гъуэм и штангэм бгъэ дэ-
тыбзэу блэкIащ. 

ИкIэм-икIэжым «Спар-
так-Налшыкым» и гугъу-
ехьхэм ехъулIэныгъэ къы-
пэкIуащ. Ди щIалэхэм я 
ебгъэ ры кIуэныгъэм хэту 
«Кубань-Холдинг»-м и 
штраф нойм топыр ЛIупым 
къыщы Iэ рыхьащ. Гъуащ-
хьэтетым хуэ занщIэ хъуа 
налшыкдэсхэм я гъуащ-
хьауэр зэуа топым Имамо-
выр лъапэкIэ лъэIэсри 
 къригъэгъэзащ. Абы Хьэ-
шырыр кIэлъеуэжащ икIи 
хьэщIэхэм я  гъуащхьэтетым 
къригъэгъэ зэну Iэмал иIа-
къым - 1:0. Япэ Iыхьэм щы-
щу къэнэжа зэманыр хэ-
гъэрейхэм я тепщэныгъэ-
кIэ иухащ. 

ЗэIущIэм и етIуанэ Iыхьэм 
икум ирихьэлIэу зэхъуэ-
кIыныгъэ зыбжанэ езыгъэ-
кIуэкIа «Кубань-Холдинг»-м 
и джэгукIэр нэхъ хуабжь 
 хъуащ. Апхуэдэу Краснодар 
крайм и командэм я еб-
гъэрыкIуэныгъэм хэту Рза-
евыр зэуа топыр ди гъуа щ-
хьэхъумэхэм, ящыщ зым 
 техуэри, къигъэлъеижащ. 
Абы лъэщу кIэлъеуэжа 
Жаб кин и топым ерагъыущ 
Антиповым къызэрыригъэ-
гъэзар. 

Иджыри ебгъэрыкIуэны-
гъэ зыбжанэкIэ командэ хэр 
зэпэджэжауэ зэIущIэм ху ха-
ха зэман нэхъыщхьэр и кIэм 

нэблэгъащ. ТекIуэныгъэр  
зи Iэрылъхьэу къэ зы лъыта 
« С п а рт а к - Н а л ш ы  к ы м » 
иужь рей дыдэ да къикъэхэм 
набдзагубдзап лъа гъэр фIэ-
кIуэдащ. Ар щ хьэкIэ судьям 
и кIэфий макъыр зэхамыха-
уэ хьэ щIэхэм къэувыIэн му-
рад яIэтэкъым икIи зэпыу 
ямы Iэу ипэкIэ зэры кIуэ тэ-
ным яужь итт. 

«Кубань-Холдинг»-м и 
иужь рей ебгъэрыкIуэны-
гъэм хэту ди гъуэм пэгъу-
нэгъу хъуа футболист хьэ-
щIэр ди щIалэхэм ираудащ 
- штрафной. ЗэIущIэм къы-
хыхьагъащIэ Рзаевым 
штрафнойр игъэзэщIащ. 
«Спартак-Налшыкым» и 
фут болистхэм ягъэува 
«блы ным» абы топыр щхьэ-
п ридзащ. Антиповым и 
 пащхьэ дыдэм щIым ар 
щытеуати, къыщыдэлъе-
ижым ди гъуащхьэтетым 
къыхуэубыдакъым икIи 
 гъуэм дигъэхьащ - 1:1. 

Апхуэдэу, сыхьэтым 
щIигъу кIэ ди щIалэхэм яхъу-
ма текIуэныгъэр къахуэ -
зыхь бжыгъэр иужьрей да-
къикъэм зыIэщIагъэкIащ. 

ЕпщыкIущанэ джэгугъуэм 
и адрей зэIущIэхэм мып-
хуэдэ бжыгъэхэр къари-
кIуащ: «Биолог-Новоку-
банск» (Прогресс) - «Ро-
тор-2» (Волгоград) - 3:0, 
«Легион-Динамо» (Мэхъэч-
къалэ) - «Динамо» (Мэхъэч-
къалэ) - 0:0, «Анжи» (Мэ-
хъэчкъалэ) - «Дружба» 
(Мейкъуапэ) - 0:0, «Чайка» 
(Песчанокопское) - «Ала-
ния-2» - (Владикавказ) - 4:0, 
«Мэшыкъуэ-КМВ» (Псы-
хуабэ) - «Форте» (Таганрог) 
- 0:2, «Черноморец» (Ново-
российск) - СКА (Дон Iус 
Ростов) - 0:1. 

КъыкIэлъыкIуэ джэгу-
гъуэр «Спартак-Налшы-
кым» Таганрог щригъэ кIуэ-
кIынущ. Жэпуэгъуэм и 17-м 
ар IущIэнущ щIыпIэ «Фор-
те»-м. 

ЖЫЛАСЭ  Замир.

Илъэс 21-м иту тхылъ 12 къыдэзыгъэкIа пщащэ

хущIэмыхьэм къы хэ кIыу 16 хъуху 
нигъэсыфакъым ар. 

Мединэ курыт школым пасэу 
къыщIэкIри, и еджэным кол ле-
джым щыпищащ. Курыт еджапIэм 
зыхуэмей унэтIыныгъэ куэдым и 
 зэман зэрыщытримыгъэкIуэдам 
зэ рыщыгуфIыкIыжыр жеIэ абы. 

Къыхэгъэщыпхъэщ и тхылъхэр 
тхылъымпIэм тету къыдэкIыным 
ипэкIэ Мединэ Интернетым цIэ ры-
Iуэ зэрыщыхъуар. «Wattpad» сай-
тым хъыджэбзым и Iэдакъэ щIэкI-
хэр утыку щрихьэрти, абы къы пэ-
джэжхэм тхэным трагъэгушхуэурэ 
пищащ. 

- Иджы согупсысыжри, цIыхухэм 
си тхыгъэхэмкIэ апхуэдизкIэ садэ-
гуэшэну сыхуейти, ар къагуры мы-
IуэнкIэ, ягу иримыхьынкIэ хъуну 
зэи сышынауэ сщIэжыркъым. 
Пэжщ, «Wattpad»-м уи тхыгъэ 
иплъхьэныр ехъулIэныгъэм и къе-
жьапIэу къэплъытэ хъунукъым, ауэ 
ар щIалэгъуалэр нэхъыбэу тхылъ 
щеджэ утщ. Си нэкIэ сымылъэ-
гъуамэ, си фIэщ хъунтэкъым апхуэ-
дизу тхылъ зыфIэфI щIалэгъуалэ 
куэд диIэу.

Итхахэм я ещанэу щытми, пща-
щэм и тхылъхэм ящыщу япэу къы-
дэкIар «Воскресни за 40 дней» фIэ-
щыгъэм щIэтращ. Абы и Iыхьэ 
 зыбжанэ Интернетым къызэ ры-
рилъ хьэу куэд къыщIэупщIат къы-
кIэ лъыкIуэным. Тхылъыр зэ ры-
щыту Интернетым щралъхьэм, 
еджахэм я бжыгъэр хуэдищкIэ нэ-
хъыбэ зэ рыхъуам и мызакъуэу, 
тхыгъэм хэт жыIэгъуэхэр щIалэ-
гъуалэм ену  зэбграхри, я напэ-
кIуэцIхэм къралъ хьат. МащIэтэ-
къым абы щы щытхъури. АбыкIэ зи 
цIэр Iуа тха кIуэ ныбжьыщIэм и ад-
рей тхыгъэ хэри къалъыхъуэн щIа-
дзащ. 

Дэтхэнэ тхакIуэми хуэдэу, Ме-
динэ и къалэмыпэм къыщIэкIа - 

хэр тхы лъымпIэм тету къыди-
гъэкIыну щIэхъуэпсырти, ахэр зэ-
хуихьэсри, те дзапIэ 20-м нэбла-
гъэм яхуигъэхьат. Языныкъуэхэм 
гулъытэ къыхуа щIыххакъым, ад-
рейхэм ягу иримыхьауэ жэуап къа-
тхыжащ. 

Хъыджэбзым жеIэ и япэ тхылъыр 
илъэс 18 иримыкъу щIыкIэ къыди-
гъэкIыным егъэлеяуэ щIэхъуэпсу 
зэрыщытар. Арати, илъэс 19 ири-
къуа къудейуэ, АСТ «Mainstream» 
редакцэм къыбгъэдэкI письмо 
къы Iэрыхьащ, «Воскресни за 40 
дней» тхылъыр къыхудагъэкIыну 
жаIэу. «А дакъикъэхэм си гум щы-
хъар къэIуэтэгъуейщ. СыкIэрэ-
хъуат, апхуэдизкIэ сыгуфIати. Тхы-
лъыр дунейм къытехьэхукIэ си 
фIэщ хъуакъым, икIуэтыжыну, ху-
щIегъуэжыну къысщыхъурти. Ауэ 
япэ къыдэкIыгъуэр дунейм къы зэ-
рытехьэу апхуэдизу псынщIэу зэб-
грыкIати, иужькIэ иджыри щэнейрэ 
къыдагъэкIыжын хуей хъуат. Абы 
кIэщIкIэ къыкIэлъыкIуащ «Син-
тонимы» зыфIищари. А зэманым 
тхы лъи 8 хьэзыру иIэххэт хъыджэб-
зым.

Мединэ зэрыжиIэмкIэ, абы и ро-
манхэр щитхкIэ, къэхъунур езы 
дыдэми ищIэркъым - тхакIуэ куэ-
дым хуэдэу, тхылъым и пкъыр зэ-
фIигъэувэу итIанэ тхэн щIидзэр-
къым. «Къэхъунур сщIэмэ, абы сы-
темызашэу схуэтхыну сэ?», - къыд-
дэгуашэ ар. 

«Ику иту илъэс ныкъуэкIэ сотх зы 
тхылъыр, ауэ Iуэхуу сиIэр къэз-
гъанэрэ унэм сыкъыщIэмыкIыу се-
лэжьмэ, зы мазэм схунэгъэсынущ. 
Нэхъыбэу тхэныр къэзыгъэушыр, 
си гупсысэхэр схузэзыгъэзахуэр 
макъамэ дахэмрэ лъэсу зе кIуэ-
нымрэщ», - жеIэ тхакIуэ ныбжьы-
щIэм.

Къыхэгъэщыпхъэщ Мединэ и 
язы ныкъуэ тхылъхэм хэтыну, я 

 жинтхэм тетыну сурэтхэр езым 
зэрищIыжар.

А тхылъхэр нэхъыбэу ныбжьы-
щIэ хэм яхуэгъэзами, жылагъуэр 
зы гъэпIейтей Iуэху куэд къыще-
Iэтри, хэкIыпIэ гъэщIэгъуэнхэр къа-
хуегъуэт. Тхэн щIэзыдзагъащIэхэм 
яхуэгъэзауэ абы жеIэ, япэщIыкIэ 
щхьэж и псалъалъэм елэжьын 
 хуейуэ къызэрилъытэр. 

«Сэ си щыуагъэхэм хуэдэ фы-
мыщIэ. Дунейм къытехьа тхылъыр 
пхузэхъуэкIыжынукъым. Аращи, 
тхэн щIэвдзэн ипэкIэ фи щIэны-
гъэм, къэухьым зевгъэужь. Щхьэж 
фи хъэтI къызэрывгъуэтыжыным 
фыхущIэкъу. Тхылъ зэрыптхынум 
теухуа тхылъ уеджэн, а IэщIагъэм 
зыхуебгъэсэн хуейщ. Си щхьэкIэ 
Вольф Юрген, Макки Роберт, Галь 
Нору сымэ я IэдакъэщIэкIхэм 
феджэну фыкъыхуезджэнут. 
Псом япэрауэ, фызыхуэтхэнур фи 
щхьэрщ, фи псэм фIэфIыр фтхы, 
ауэ адрей цIыхухэм яфIэгъэщIэ-
гъуэнынкIэ хъунури зыщывмы-
гъэгъупщэ. Тхэным фыдезыгъэ-
хьэ хын къэфлъыхъуэ, фежьэу фы-
щымысу. ЕхъулIэныгъэм фыщIэ-
хъуэпс, ауэ къару псори хъуапсэм 
ебгъэхьынри щыуагъэщ. ТхакIуэ-
хэм я натIэм, ипэ итахэм я гъа-
щIэм феплъ, мащIэ дыдэщ абы-
хэм яхэ тыр занщIэу ехъулIэныгъэ 
зыIэрагъэхьэфауэ. Нэхъыщхьэра-
щи, фи IэдакъэщIэкIхэм еджэу 
пэжыр къыв жезыIэфын фиIэн, 
дзыхь зы хуэфщIын критик зэв-
гъэпэщын  хуейщ. ИтIанэ, фтхыр 
зигу иримы хьын зэрыщыIэнкIэ          
хъунури зы щывмыгъэгъупщэ. Фи 
зэфIэкIым, щIэныгъэм зэрызев-
гъэужьыным махуэ къэс фыху-
щIэкъу, итIанэщ ехъулIэныгъэм и 
бзий къыптепсэну гугъэ щы-
щыIэр», - жеIэ Мединэ.

Тхэн щIэзыдза ныбжьыщIэхэм я 
зэфIэкI щеплъыжыну абы я цIэ 
 къреIуэ ЛитРес, Wattpad, Litnet 
сайт хэм. 

Мединэ мы зэманкIэ къыди-
гъэкIащ: «Синтонимы», «Синтони-
мы. Один из них мертв» (2016 гъ.), 
«Воскресни за 40 дней», «Синтони-
мы. Четвертый лишний» (2017 гъ.), 
«Школония», «Пятая сестра», «Ри-
ки Перри», «Синтонимы. Больно 
быть с тем, кто…» (2018), «Река 
 моих сожалений» (2019 гъ.), «Меж-
времье» (2018 - 2020), «Синтонимы. 
Большой дневник» (2020 гъ.), «За-
зеркалье нашей реальности» (2021 
гъ.). тхылъхэр. 

Псори зэхэту тхылъ 12 мэхъу - 
илъэс 21-м уиту апхуэдиз уи Iэда-
къэ къыщIэкIыныр, ахэр мин 
 бжыгъэкIэ зэбгрыкIыныр ехъу-
лIэны гъэ ш хуэщ, дауи. Дохъуэхъу 
Мединэ, и зэфIэкIым хэхъуэну ди 
гуапэщ, къэралым и мызакъуэу 
 дуней псом къыщацIыху тхакIуэ 
 хъуну ди гуа пэщ!

ЩОМАХУЭ Залинэ.

Дунейпсо Адыгэ Хасэр къы зэ-
рызэрагъэпэщрэ илъэс 30 щрикъум 
ирихьэлIэу къыдагъэкIащ «Между-
народная Черкесская Ассоциация. 
Партнерство Адыгских (черкесских) 
общественных организаций» фIэщы-
гъэм щIэт тхылъ иныр.

«ТЕТРАГРАФ»-м дунейм къы щы-
техьа тхылъым ДАХ-р къызэрызэ-
рагъэпэщам, зи гуащIэ хэзылъ -                    
хьа цIыхухэм, абыхэм къызэранэкIа 
лъэпощхьэпохэм теухуа тхыгъэхэр 
щы зэхуэхьэсащ, Дунейпсо Адыгэ 
Хасэм хэт цIыху щхьэхуэхэм я лэжьы-
гъэмрэ IуэхущIафэмрэ щытопсэ-
лъыхь.

Урысей Федерацэм и Президентым 
и грантымкIэ къыдагъэкIа тхылъыр 
хасэм, лъэпкъым и тхыдэр зыфIэгъэ-
щIэгъуэн дэтхэнэми къыхуэсэбэпы-
нущ. Ар ДАХ-м и тхьэмадэ Сэхъуро-
къуэ Хьэутий и псалъэкIэ къызэIуех 
икIи езыр абы и тхьэмадэу зэрылажьэ 
 лъандэрэ яхузэфIэкIамрэ мураду зы-
хуагъэвыжхэмрэ я гугъу ещI.

АдэкIэ ДАХ-м и тхьэмадэу щытахэр, 
дауэдапщэ ирагъэкIуэкIахэр, хамэ 
къэралхэм щыпсэу ди лъэпкъэгъухэм 
зэ радэлажьэм теухуа тхыгъэхэр, щIэб-
лэм бзэр ирагъэщIэн папщIэ къаIэт 
Iуэхухэр, лъэпкъ махуэшхуэхэр зэра-
гъэлъапIэр, къэралым и унафэщIхэм 

ДАХ-м  и
IуэхущIафэхэм

ятеухуауэ

зэрызыхуагъэза письмохэмрэ къра-
тыжа жэуапхэмрэ ди пащхьэ кърахьэ. 
Тхылъым къыщывгъуэтынущ ДАХ-м 
хыхьэ хасэхэм, абыхэм я тхьэмадэ -   
хэм а гъащIэм теухуа хъыбар кIэщIхэм. 
Тхылъым и кIэм къыщыхьащ 2020 - 
2021 гъэхэм дунейм ехыжа ди лъэпкъэ-
гъу цIэрыIуэхэм ятеухуа тхыгъэ.

КъыдэкIыгъуэм щызэхуэхьэсащ 
«Адыгэ псалъэ» газетым и журналист-
хэм Дунейпсо Адыгэ Хасэм, цIыху 
цIэрыIуэхэм ятеухуауэ къытрагъэдза  
тхыгъэхэм ящыщ.

Адыгэбзэрэ урысыбзэу зэхэт а 
тхылъыр зэхэзыгъэувари къыдэгъэ-
кIыным хуэзыгъэхьэзырари ДАХ-м и 
хэщIапIэ нэхъыщхьэм и унафэщI На -
нэ Лерэщ.

ИНЭРОКЪУЭ Данэ.

Налшык ЗыужьыныгъэмкIэ 
и департаментым и унафэщI 
къулыкъур пIалъэкIэ зыгъэ-
защIэ Бейтыгъуэн Казбек 
хъы барегъащIэ IэнатIэхэр зэ-
рыщигъэгъуэзамкIэ, мы зэ-
маным къалащхьэм свето-
фор «Iущу» тIу щагъэуващ.

АДРЕЙХЭМ къащхьэщыкIыу, 
светофор «Iущым» храгъэубы-
да нейросетым цIыхум и теп-
лъэр зэуэ къепхъуатэри, абы 
гъуэгур зэпиупщIыху и нур 
 пакIэр темыкIыу треIыгъэ. 
ЦIыху зыбжанэ зэгъусэу щы-
зэпрыкIым дежи светофорым 
и нэIэм щIэтынущ абыхэм я 
дэт хэнэ зыри.

СветофорыщIэхэр щагъэу-
ващ «зебра» дамыгъэхэм я 
 закъуэкIэ гъуэгу шынагъуэн-
шагъэр къызэгъэпэща щымы-
хъуу къалэм и утыкум щыIэ 
зэп рыкIыпIэхэм. Апхуэдэ зы Iэ-
мэпсымэ бгъэувыным сом мин 

Нурым
щIэту

800-м къыщыщIэдзауэ сом 1 
мелуаным щIигъу токIуадэ.

НэгъуэщI светофор лIэужьы-
гъуэхэми уащрохьэлIэ Нал шык 
и уэрамхэм. Абыхэм яхэтщ 
 «Телемеханика» заводым элек-
трон пкъыгъуэхэмкIэ узэдауэ 
къыщыщIагъэкIхэр. Къищы нэ-
мы щIауэ, Кулиевым и уэра-
мым тет светофорым, гъуэгу 
зэпрыкIыгъуэхэр къызы те хьэ-
лъэ, ныкъуэдыкъуагъ зыбгъэ-
дэлъ цIыхухэм тещIыхьа текъу-
запIэ иIэщ. Псом ящхьэращи, 
ахэр лъэсрызекIуэхэри транс-
портым исхэри гъуэгу фэб-
жьым щыхъума зэрыхъуным 
тещIыхьащ.

ШЭРЭДЖ Дисэ.


